
PHODIŠO KGETHWA

 “…ka fale. Ke swanetše go lahlela lokwa go fihla hlapi ye
nngwe le ye nngwe e ntšhitšwe; o a tseba ye nngwe le ye

nngwe ke ya gago.” O rile…Ke rile, “Ke tla di ntšhetša ntle,
morago ke—ke tša gago nako yeo. Ke di neela go wena.” Eupša
ka re, “Ga o ye go di ntšhetša ka ntle ga fale ntle le ge o di gogela
ka ntle.”
2 Gomme seo ke se go rera go se dirago, ke go di gogolela ntle.
Gomme re lahlela lokwa ka fa, gomme mohlomongwe Morena
o re, “Gabotse, lahlela lelokwa la gago ka gare ka lehlakoreng
le.” Gomme re tla lahlela ka kua, le go gogela ntle. Gabotse,
ka fale, ga re hwetše, mohlomongwe, eupša feela hlapi, goba
tše pedi, ka go pitšo yela ya aletara. Gomme mohlomongwe ba
bangwe ba bona ba tla godimo, le go ya pele morago ntle ka
lefaseng, ga go dire phapano ye e itšego go bona. Gabotse, re
dirile bokaonekaone bja rena.
3 Re ya go molete wa go latela, gomme ra lahlela lokwa la rena
ka gare le go gogela ka ntle ga fale, le go bona se re ka go se
hwetša ka go lela. Mohlomongwe ra se hwetše selo ka go o tee
wola. Mohlomongwe sehlopha se tla aletareng. Ga go le o tee wa
bona a swareletšego; kafao seo—seo se tšwa goMorena, le a bona.
4 Kafao re ya go molete wa go latela le go lahlela ka gare,
mohlomongwe go hwetšamokgobo kamokawahlapi ka gowola.
5 Re tla bona, gona, morago ga tšohle, le a bona, re no—re no
ya le go lahlela lokwa la rena ka gare, ke phetho. Le a bona?
Morena o re kgethetšepele go rera Ebangedi, o ba kgethetšepele
ba ba tla E kwago, go ya Bophelong bjo Bosafelego. Bjale re
swanetše go lahlela lokwa, yeo ke nnete, le a bona, e ka ba eng—
e ka ba eng e lego sa Morena. Fa, bohle ba robetše go dikologa
aletara, “Bjale, Morena, ke bona fao. Ke dirile bokaonekaone
bja ka. Šele lokwa la Ebangedi, ke ba swere, yo mongwe le yo
mongwe o tantšwe. O tseba se e lego hlapi. Gomme O tseba se e
lego dipshinyaleraga. GommeO tseba se e lego dinoga. GommeO
tseba se e lego digwagwagwa. Gomme O tseba se e lego, se e lego.
Ke yaGago, go dira go topela ntle.” Eupša re no lahlela lokwa.
6 O e bone, eupša ga se a e amogela. Gabotse, seo se lokile. Ya,
feela ge ba…le a e hlagiša, go lokile.
7 Bjale, go lebega o ka re yo mongwe le yo mongwe o opela
dipina ka Krisemose ye tšhweu, le go rapelela sa go swana. Re
ka no ba le yona, go lebega o ka re. Ye e tšwelapele, re ka no ba le
Krisemose ye tšhweu.GommeKrisemose ke nako ya ngwaga…
8 Ke no duma e ka ba Krisemose nako yohle. Yo mongwe
le yo mongwe o bonala a le botho kudu go dikologa nako ya

Krisemose, a nyaka go thušana seng, le se sengwe le se sengwe.
Yo mongwe le yo mongwe tlase mokgotheng, o re, “O bjang,
ngwanešu?” Dinako tše dingwe tša ngwaga, ebile a ka se bolele le
wena. Kafao ke…Go tla ba gabotse ge e ka dula e le Krisemose,
(a e ka se ke?) feela Krisemose nako yohle.
9 Gomme ntlha ya phošo yohle le se sengwe le se sengwe se
lego ka yona, go na le se sengwe ka ga yona seo lefase le lekago
go e dira X-mase, le a tseba. Gomme, eupša Modimo o sa na le
Krisemose ka go yona, felotsoko, a ga A? Ka nnete o dirile. O na
le se sengwe ka yona, feela ona maina, le dikgopolo tša tswalo
ya Morena Jesu. Oo, lefase le beile Santa Claus ka lefelong la
Gagwe, kgonthe, eupša e sego goMokriste. E sa leKrisemose.
10 Bjale, Krisemose ga se maikhutšo a Protestant. Ke letšatši la
Katoliki. La 25 Desemere e bile dikgwedi le dikgwedi pele ga la
rena…morago…goba pele Morena wa rena a tswalwa. Morena
wa rena o tswetšwe ka Aporele. Eupša O be a se a tswalwa ka
Desemere. Ge o be o le ka Judea, ka Desemere, go tonya kudu go
feta se, kafao—kafao le a tseba O be a se a tswalwa ka Desemere.
Gomme e peletwa, ke K-r-i-s-e-m-o-s-e, mesa bakeng sa Kriste.
Ke mesa ya Kriste.
11 Re na le feelamaikhutšo amatee aMaprotestant kaAmerika,
gomme Mna. Roosevelt o re fetoletše ao. Uh-huh. Yeo ke go fa
Ditebogo. Ka moka ga ona ohle ke matšatši a Katoliki, le lengwe
le le lengwe la ona. Le a bona? Mna. Roosevelt o re fetoletše seo.
Kafao re no ba le yona ka go Labone le lengwe le le lengwe, goba
beke ye nngwe, goba se sengwe boka seo. Ga e sa le ka go letšatši
la mehleng le le beilwego.
12 Kafao bonang ke ngatana efe re nago le yona! Lefase ka
moka le fetogile tegetege ya—ya leraga, le sebe, le go swaba.
Gomme e ka ba…Le swanetše go fihla ka tsela yeo, go phatloga.
Le a bona. Selo ka moka se gogetše ntle ditlemo tšohle, tshipi le
dilo tšohle, go dira dikepe le maporogo, le go ya pele. Se Modimo
a le beilego mmogo le sona, gomme a se rokaganya mmogo,
gomme nna ke le koba ka mokgwa wo; ke tšere makhura ohle le
oli le dilo, go tšwa go lona, ka mokgwawoo, go tšhuma, le petrole
ka dikoloing, le go ya pele. Gomme go gogela lelahle lohle ntle,
go dira mohlagase. Le a bona? Le no le gogela ntle, go fihla e no
ba legapi, feela ka methalo, le dilo go tšwa go lona ka mokgwa
woo. Gomme ka gona batho ba nno tlala sebe kudu, go fihla ‘go
etla leraga le legolo le letona, go fihla go no swana le ge go bile
mathomong, “Modimo o nyamišitšwe gore O kile a dira motho.”
Go no tšea komikana e tee ye nnyane ya athomo go tloša selo
ka moka tshepedišong fale. Feela tlwa se A rilego se tla dira,
le a bona.
13 Kafao re no phela ka letšatšing leo, gomme re thabile go ba
Mokriste. Oo, nna! Nna, ke be nka kgona go dira eng ge ke…
ke a dumela ke be ke tla ya lebelete, ge ke be ke se Mokriste,

ke lebeletše selo. Ga ke bone ka fao batho ba ka kgonago go le
kgotlelela. Ke no se kwešiše ka fao motho a ka kgonago go sepela
lefaseng, lehono, ntle le go ba Mokriste. Ke duma e ka ba mang a
ka mpha lebaka, lebaka tsoko, gobaneng o sa direle Kriste. Ke—
ke—ke…O ka se kgone go fa lebaka la tlhaologanyo. Le a bona?
Re no ba…Le ke letšatši leo bohle re swanetšego go thaba, le go
ba komana, nako ye kgolo ya go tla Gae e batametše.
14 Gomme, oo, nna, fao go no ba, “Tene, Tene, Tekel, Upharsin,”
o ngwadile godimo ga setšhaba se sengwe le se sengwe, leboto
le lengwe le le lengwe, mogohle. Temokrasi ye nngwe le ye
nngwe, mmušo wo mongwe le wo mongwe, mogohle gape, o
a wa. “O etšwe ka sekaleng, gomme wa hwetšwa o hlaetša,”
mebušo e dirile. Dikgoši di šitilwe. Gomme babušanoši ba
šitilwe. Temokrasi e šitilwe. Dikereke di šitilwe. Batho ba šitilwe.
Se sengwe le se sengwe se šitilwe.

“O re, ‘Dikereke’?” Ee, mohlomphegi.
15 Ye nngwe ya ditšhitego tše kgolokgolomo lefaseng ke kereke.
Yeo ke nnete. Dikereke di šitilwe wa go šokiša. Se sengwe le se
sengwe se šitilwe. “Eupša re amogela Mmušo wo o ka se šitwego;
Jesu Kriste.” O ka se šitwe. Gomme re thabetše seo kudu, gore
ga se taba ya kereke. Ke taba ya motho ka motho. Ga se ge eba
kereke ya ka e phološitšwe; ke ge eba ke phološitšwe. Ga se ge eba
motikonewa ka o phološitšwe, gobamodiša wa ka o phološitšwe,
goba mme wa ka o phološitšwe; ke ge eba ke phološitšwe, goba
aowa. Nnamong, ke swanetše go phološwa. Gona ke swanetše go
ba botša. Gomme ka gona, ge ba phološitšwe, go a kgahliša; ge
ba se, ke swanetše go be ke sa phološitšwe. Seo ke, ke swanetše
go hwetša phološo ya ka. Oo, a letšatši la gomakatša!
16 Gape, ke—ke a nagana, letšatši le lengwe le le lengwe,
gabotse kgauswi, godimo ga pina ya Eddie Perronet, gore
kholofelo ya ka…Aowa, e be e se Eddie Perronet. Ke lebetše
yo a e ngwadilego. “Dikholofelo tša ka ga tša agwa go selo
bonnyane go feta Madi a Jesu le toko.” A yeo ga se pina ya go
makatša? “Gohle go dikologa soulo ya ka e fa tsela, gomme Yena
ke kholofelo le go dula ga ka gohle.” Le a bona? “Godimo ga
Kriste, Leswika la go tia, ke a ema.”
17 Ge Ngaka ye nnyane…ke lebala leina la gagwe, e be e le…
o be a rera Maatla a tsogo ya Kriste, e be e le ka gare, le a
tseba, kereke ye kgolo ye fomale ka New York City, e sego telele
go fetile. Ke bile le yona, ka lephepheng, moo e ripilwego ntle.
Gomme phuthego ya gagwe e be yohle e le kgahlanong le yena.
O be a dumela ka go tša kagodimogatlhago, tsogo ya Kriste,
Bophelo bjo Bosafelego, kolobetšo ya Moya go fa Bophelo go
modumedi ka motho, le maswao le matete.
18 Gomme phuthego ya gagwe e be e lokela go mmea ka ntle.
Gomme o be a na le…Ba be ba hirile fale. O be a na le kgetho
ye a ka kgonago go dula kerekeng ye botelele bjoo, gomme,

oo, ba no—ba no dula fale le go dilafela monna a rera. Eupša
o ile a kgodišega gore o be a nepile. O be a le monna wa go
babja, le yena, o bile, gomme o rile…Aowa, o be a se motho
wa go babja. Ke kgopela tshwarelo ya lena. O—o nno hwa, mo
phuluphithing, eupša o be a se motho wa molwetši. Kafao o…
Bona, ba mo nyamišitše go iša lehung. Gomme kafao ba ile ba
mo dilafalela gomme ba se mo theetše, le se sengwe le se sengwe.
O nno tšwelapele go rera Therešo. Gomme ba rile…
19 Ba, ba bile feela le bodumedi bja leago, “Oo, re tla mmogo.
Gomme Mdi. Jones, godimo fa, ke wa fa, kafao re tla mmogo.
Re ne diphathi tša rena tša tee tše dinnyane le se sengwe le se
sengwe.” E no ba taba ya leago, eupša o dumetše gore seo e be e
le ditšiebadimo.
20 “Gore, re swanetše go tla mmogo le go tswalwa gape.”
Gomme ba dirile metlae ka yena, le se sengwe le se sengwe, ka
bodumedi bja gagwe, se sengwe le se sengwe.
21 Gomme mosong wo mongwe, ge a eme fale, a lla mo
phuluphithing, a rera gore Jesu Kriste o be a le kgonthe, o bile
le tlhaselo ya pelo. Gomme o—o—o thomile go wa, gomme o eme
morago ka mokgwa wola. Gomme ba bangwe ba bona…O be a
na le dingaka di se kae ka batheeletšing ba gagwe, ka fao ba tla
ba mo kukela godimo. Ba beile selo pelong ya gagwe. Ba rile, “O
na le tlhaselo ya pelo.” O rile, “Mohlomphegi, o—o—o a hwa.”

O rile, “A ke a hwa?”
O rile, “Ee.”
O rile, “Ebang le matikone a mabedi a ka a go botega

go tla fa.”
22 Ba tlile go dikologa le go mo phagamišetša godimo. Gomme
ba rile, “Bjale bodumedi bjo boswa bjo bo dira eng, selo se seo o
bolelago ka sona, se ra eng go wena bjale?”
23 Gomme o rile, “Bjale ntlogeleng.” Ba mo tlogetše. O
phagamišeditše diatla tša gagwe godimo. O rile, “Godimo ga
Kriste, Leswika la go tia, ke a ema! Mafelo ohle a mangwe ke
kwenamohlaba!” Gomme ge a dirile, o ile a thekesela go ya
ka mokgwa wo. Go be go le sefapano se lekeletše ka morago
ga gagwe. O lahletše letsogo le tee godimo ga sefapano se tee,
gomme le lengwe godimo ka lehlakoreng le lengwe, ka mokgwa
woo. O rile, “Mafelo ohle a mangwe ke kwenamohlaba! Mafelo
ohle a mangwe ke kwenamohlaba.”
24 Ka gopola, “O Modimo, yeo ke tsela!” Yeo ke yona. Yeo ke
yona, o hwile mo sefapanong, le a bona, gobane…Mafelo ohle a
mangwe ke kwenamohlaba. Kriste ke kholofelo e nnoši re nago
le yona. Tumelo ya rena ga se ya agwa go selo bonnyane.
25 Bjale, mosong wo, ke be ke eya go ya ka go Puku ya—ya
Bahebere, tema ya 7. Go beng gore go kweng mabopaki a mosong
wo, le dikgopelo tša rena bakeng sa thapelo, ke naganne ke tla no

e fetola, go tloga go ruteng ka “Melekitsedeke e lego Moprista,
lenaneo le le dirilwego ka morago ga moprista mogolo, o sa le
Moprista go ya go ile.” Gomme go tla morago godimo ka go
Ebangedi, goba Ditiro, a ke re, le go bolela, goba go ruta, mosong
wo, ka Phodišo Kgethwa, sebakeng, ka gobane go beng batho ba
bantši kudu bao ba—bao ba babjago.
26 Kenno kwa tšona dikgopelo. Ke be ke dutše fale, ke lokišetša,
ke bala, ke ithuta go ye fa tema ya 6 ya—ya Bahebere, moo
Melekitsedeke Kgoši ya Salema, Kgoši ya Khutšo, le go ya pele.
Bjale ke thoma go kwa bohle…Kemo kwele, NgwanešuNeville,
botšiša ge eba e ka ba mang…Ke thoma go kwa, “Mme wa ka;
lesea la ka; sa ka se; nna…”

Ke naganne, “Oo!”
27 Se sengwe se nno re, “Eya morago godimo ka go Testamente
ye Mpsha bjale, godimo ka go ye nngwe ya…” Gomme ke
phutholotše godimo fa nako yeo, ka thoma go bala. Ditiro, tema
ya 4, ke moo re yago go thomamosong wo, go bala. Ke no se tsebe
gobaneng, eupša Moya woMokgethwa o nnyaka go—go fetola se,
godimo, go ruta ka se. Ke sa tsebe ke bolele eng, ka nnete, le
gatee, eupša go no ineela goMoyawoMokgethwa.
28 Bjale, yo mongwe le yo mongwe o kwele moo kopano ya
go latela e tla bago. Re thoma ka—ka Chicago, Philadelphian
Church, gomme go tloga fao go ya go otithoriamo tsoko. Ga ke
tsebe feela kae, efela. Re no ya go thoma. Nka no ba fao letšatši,
gomme nka no ba fao dikgwedi tše tshela. Le a bona? Go no
thoma, le go dula go fihla Modimo a re, “Se se lekanetše,” gona
ke sepelela felotsoko gape. Gomme re thoma ka letšatši la 12 la
kgwedi ye e latelago, letšatši la 12 la Janaware, ka Philadelphia
Church ka Chicago. Gomme ka gona re holofela ka pela go ba ka
Phoenix le ntle kaBodikela, le tikologong, geMorena a tla neela.
29 Gomme ka tlhokofalo ke hloka thapelo, ya lena batho go
nthapediša. Gomme ke…e sego bakeng sa go phelega. Ke leboga
kudu le go leboga bakeng sa go phelega go gobotse ga ka, Morena
o mphile. Gomme ke fodile kudu le bokaonana, ke a thanka, go
feta nkile ka ba gomme ke bile, lebaka la mengwaga e se mekae
ya go feta. Gomme ke leboga RamaatlakamokaModimo, Yo Yena
a nnoši a mphilego yena, le a bona. Gobane, se sengwe le se
sengwe, tšohle tše dingwe, di nno šitwa, gomme o rile nka se
kgone go e dira, nka se kgone go e dira ebile le go yaMayo. Eupša
ke, mosong wo, ka mogau wa Modimo, bokgole bjo ke tsebago,
ka go phelega ga go phethagala. Kafao, ke thabetše seo kudu.
Gomme go fa Modimo tumišo yohle le letago lohle, gobane ga go
sebopša se sengwe, ga go selo gape, se ka bego se e dirile, eupša
Yena. Kafao ke e thabetše.
30 Eupša, semoyeng, ke—ke hloka tlhahlo ya semoya. Go bonala
go nna, nako yohle, gore ke a šitwa. Ke—ke no…feela se sengwe
se ntlhoriša, “Oo, o maitshwarelelo a go šokiša kudu.” Gabotse,

yeo, yeo ke nnete, le a bona. Ke—ke tseba seo. Eupša bonnyane
bjo ke nago nabjo, ke nyaka go dira bokaonekaone bjo ke
kgonago ka bjona le se ke nago naso. Gomme ke hlologetše
tlhahlo ye ntši ya Moya wo Mokgethwa, go tseba gore nka dira
eng, yeo ke therešo.
31 Gobane, morago ga ge o bile bogolo bja mengwaga ye
masomenne tlhano…Nnete, ke a lemoga ke tšwelapele go re,
“Go tšofala,” eupša seo ga se sa tšofala. Ga ke re go dira ba
bangwe ba lena batho, bao le lego bogolwane go mpheta, go
ikwela gampe. Yeo ke…Gobaneng, Ngwanešu Bosworth šo ka
go masomeseswai a gagwe, gomme monna yo mokaonana lehono
go phala ke le. Eupša ke…Gomme, lebelelang, mokgalabje
Ngk. Ham godimo kua, mengwaga ye lekgolo bogolo, gomme ke
moreri wa go loka, go le bjalo. Kafao ke ne tše telele, ditsela
tše telele go ya, go fihla go seo. Gomme go belaela ge eba o tla
amogela kemokgalabje goba aowa. Kafao e no ba…
32 Ke, kgopolo ya yona ke, gore, nnete, bjale, ke tla…Ge nka
tsoge ka ba go sehla e ka ba sefe, gobamengwaga e ka ba efe go ba
yo mokaonekaone go Morena, ka kgonagalo e tla ba thwi bjale,
le a bona. Gobane, dilo tšohle tša bogotlane di fetile, gomme o
dula fase, o fetoga bopududu, gomme, le a tseba, feela ke nako
ya bophelo moo ka kgonthe o swanetšego go kgwaparetšwa le go
tia go lekanela efela, gomme feela go bokaonekaone bja gago; e
butšwitše, karolo ya bogotlane, le bošemane bo tšwile, feela ka
nako ya go tsena tšhemo. Gomme ge eba ka kgonagalo ke ya go
tsoge ka tseba e ka ba eng yeo ke nago, ke swanetše go e tseba
bjale. Gomme ke leboga kudu bakeng sa se A mpontšhitšego ka
goDiebangedi tšaGagwe, le ka fao ke thabelago seo kudu.
33 Eupša ke—ke, efela, ke no—ke no se kgone go ikgotsofatša
nnamong, ka mokgwa wo mongwe. Ke—ke no, se sengwe, ke
swerwe ke tlala bakeng sa Modimo. Ke…Go no ba se sengwe
ke swanetšego go be ke se dira, go lebega o ka re, gomme ke no
se kgone go fihla go se dira gabotse, ka mokgwa wo mongwe.
Feela…E be e le fa, mengwaga ya go feta, ke be ke fela ke
le botša, ke be nka kgona go obeletša ka morago ga se sengwe
gomme ka nyaka go se kgwatha, le a bona. Go no bonala go nna
o ka re go na le se sengwe gape ntle fale, ke no nyakile go kgwatha
felotsoko. Ge nka no betha lefelo lela, gomme feela…seo—seo se
tla ba kaone.
34 Bjale, ke botšišitšwe ka puku yeo Mna. Church a e
ngwadilego, goba tšona dilo ka fale. Gomme, oo, ba bantši ba
be ba letša, ba botšišitše ge eba ke be ke eya go bolela e ka ba
eng ka yona, le se sengwe le se sengwe. Aowa, ga ke bolele selo
ka yona. E no e tlogelang e nnoši, le a bona.
35 Theetšang, ka kgonagalo ke tla be ke rera phodišo Kgethwa
ge Mna. Church a bolokwa. Kafao bjale, le a bona, phodišo
Kgethwa…Ge nna le Mna. Church, bobedi, re robetše ka

mabitleng a rena, Beibele ya Modimo e sa tlo rerwa, go ruta
phodišo Kgethwa, gomme batho ba tla be ba e diragatša. Kafao,
ga e dire phapano e ka ba efe. Yeo ke…go befile kudu gore
rena bareri ba Amerika ga re na le go lekanela go dira eupša
go no ya go dikologa le go ngangišana seng, go topa go baka,
go hudua se sengwe, le a bona. Mola, Lentšu la Modimo le bega
phodišo Kgethwa. Gomme ba e dirile, go tšwa gomabaka ohle go
kgabola, gomme kamehla go tla ba ka tsela yeo.
36 Gomme ge go etla go dumeleng Lentšu le šušumeditšwe, ke
a dumela gore sentsekana se sengwe le se sengwe ka Beibeleng
yela se šušumeditšwe. Ga go le e tee ya Yona…
37 Anke ke no fetiša selo se sennyane go lenamo ge re sa nagana
ka yona. Le tseba se se dirago Maprotestant go fetoga Katoliki?
Ke ka gobane Makatoliki a dumela Lentšu le le šušumeditšwe.
Protestant e dumela dikarolo tsoko tša Lona di šušumeditšwe.
Karolo ye a E nyakago goba e šušumeditšwe, “E šušumeditšwe;
ka moka ga Lona ga se la šušumetšwa.” Ge Le betha thuto ya
gagwe, “Ga se la šušumetšwa.” Le a bona, yeo ke Protestant.
38 Katoliki e bolela, gore, “Lohle le šušumeditšwe, nthathana
ye nngwe le ye nngwe ya Lona, eupša kereke ya bona e godimo
ga Lentšu. Kafao, go dira phapano e ka ba efe se Lentšu le
se bolelago, ke kereke.” Kagona, nka se be Mokatoliki ka go
itemoga.
39 Ga go selo kgahlanong le batho ba Katoliki. Ke bagwera ba
ka. Gomme ge ba dumela go Morena Jesu Kriste, ke baena ba ka,
gomme baMo amogela bjalo kaMophološi wa sebele.
40 Bjale, dikereke ke se ke se rago. Nka kgona…Ke ganana le
thuto ya Katoliki. Nka se kgone go ba Mokatoliki ka mokgwa
woo, kereke ya Katoliki ya Roma, gobane, bona, “Go se palelwe
ga mopapa; le kereke godimo ga Lentšu; gomme kereke e le ka
godimo ga Beibele.” Nka se kgone go dira seo.
41 Nka se kgone go ba Moprotestant ka go itemoga, gobane nka
se kgone go tšea karolo ya Lentšu le go re, “Karolo ya Lona e
šušumeditšwe, gomme karolo ye e šušumeditšwe; ye e boletše se
sengwe gape, le ye.”
42 Ke nnamorapedi wa Beibele. Ke a dumela gore leo ke Lentšu
la Modimo. Ga go selo godimo ga Lona, se ka se tsoge sa ba.
Gomme ge feela go na le Bokagosafelego, E tla be e sa le Lentšu
laModimo. Le a bona? Ke a dumela ke yona. Bjale, ke…
43 Go ka no ba dilo fale tšeo ke sa di kwešišego. Mohlomongwe
dilo tše nka se kgonego go di tliša go phethega, ka tumelo ya ka
ye nnyane ya go fokola ke nago le yona. Mohlomongwe nka se
kgone go e tliša go phethega, eupša e sa le Therešo. Ke Lentšu la
Modimo. Ke Lentšu la Modimo. Go sa kgathale se e ka ba mang
gape a se bolelago, ke E dumela go ba Lentšu laModimo.

44 Gomme ke a dumela gore ka Fale go pe—pe Peu. Se ke
serotwana se tletše Dipeu. Gomme ke a dumela gore Moya wo
Mokgethwa o tšea Peu yela gomme wa e bjala ka dipelong tša
rena, ka mokgwa woo. A ga le dumele seo? Gomme re ba bana
ba Gagwe.
45 Kafao, kagona, ke swanetše go dumela. Ge go na le Lentšu
le tee le sego la šušumetšwa, gona nka se kgone go tshepa
Puku. Nka se kgone go E dumela, gobane, ge karolo Ye e se ya
šušumetšwa.
46 Mna. Church o rile, “Dikarolo tše di itšego tša Beibele ga se
tša šušumetšwa, boka Mareka 16, le go ya pele.” O re, “Ga se e
šušumetšwe.”
47 Gobaneng, ke kopane le bagwera ba gagwe ba badiredi ba
Methodist, thwi ka New Albany, gomme ga se ba dumelelane le
yena, ka milione tše lekgolo tša dimaele. Ba boletše gore ba “ka
se kgone go kgotlelela seo.” Gomme moreri wa Presbyterian a
eme fale, o rile, “Gabotse, ngwanešu, ga—ga ke tsebe bothata
ke eng ka monna.” Le a bona? Bjale, o rile, “Gabotse, bjale
lebelela, o…”
48 Ke rile, “Seo ke se se dirago Makatoliki. Seo ke se se dirago
Maprotestant se ba lego, sehlopha sa go fokola sa lefeela.” Le a
bona?Ke rile, “Seo ke se e lego sona, gobane ga ba ne dikholofelo.
Ba ka se kgone go aga dikholofelo tša bona go Beibele ye, gobane,
‘Karolo ya Yona e šušumeditšwe; karolo ya Yona ga se yona.’”
49 Ka gona, ga go makatše gore Mohammedan…Ngk.
Reidhead, ge a be a eme kua, gomme o botšišitše Mohammedan
gobaneng a se a amogela Morena Jesu yo a tsogilego. O rile,
“Gabotse,” o rile, “a nke ke bone lena barutiši le dira Lentšu la
lena go tla go phethega, se Jesuwa lena a rilego le tla dira.”
50 O rile, “Oo, o šupa go Mareka 16.” O re, “Yeo ga se ya
šušumetšwa.”
51 O rile, “Ke mohuta ofe wa Puku o e balago?” O rile, “Korana
ya rena, nthathana ye nngwe le ye nngwe ya Korana ya rena
e šušumeditšwe.” Yeo ke Beibele ya Mohammedan. O rile, “E
šušumeditšwe. Re dumela lentšu le lengwe le le lengwe la yona.
Gomme se sengwe le se sengwe seoMohammed a se tshepišitšego,
re ka kgona go se dira se bolele bjalo.” Yeo ke nnete. O rile, “Bjale
lena—lena batho le dira Beibele ye go bolela bjalo.” O rile, “Bjale,
ge E se ya šušumetšwa, gona ga o na le selo.” Le a bona? Ke lena
bao. O rile, “Ga o ne selo eupša teori ye nnyane ka monaganong
wa gago.” Gabotse, monna o nepile tlwa. A nke e be mohetene, a
nke e be mohetene fale; o nepile tlwa.
52 Eupša ke re E šušumeditšwe, gomme Lentšu le lengwe le le
lengwe la Yona ke Therešo. Lentšu le lengwe le le lengwe la Yona
ke Therešo.

53 Gomme a nke ke le bontšhe se sengwe. Jesu Kriste o rile, ge
A ngwadile tema ya mafelelo ka Beibeleng ye, O rile, “Yo a tla
oketšago go, goba go ntšha Lentšung le, wa go swana o tla tlošwa
Pukung ya Bophelo.” A yeo ke nnete? “Ke mang a oketšago go
Yona, goba a tloša go Yona.”
54 Kagona ke a dumela, ka pelo ya ka yohle, gore go
tloga “Mathomong” a Genesi, go “Amene” ka go Kutollo, e
šušumeditšwe ke Modimo. Ke nthathana ye nngwe le ye nngwe
Therešo. Ga go Lentšu le tee la Yona le fošagetšego. Ke Therešo
yohle. Ke dumela Lentšu le lengwe le le lengwe la Yona. Ga ke
nyake go tloša, goba go oketša e ka ba lefe. Ga ke sa hloka gape;
ke no hloka Leo. GommeLeo e no ba se ke se hlokago.
55 O nagana eng ka seo, Gene? O nagana seo se mabapi le
Therešo? Ke a dumela Ke Therešo, Lentšu le lengwe le le lengwe
la Yona, kafao re no E dumela ka tsela yeo.
56 Bjale, ge le ka hwetša banna ka pono ya go notlega,
ka Amerika. Lebelelang fa, bagwera, moo re ngangišanago
ka go beng Methodist, goba Baptist, goba Pentecostal, le ka
mabohlatse, le dilo tšohle tše dingwe tše. Dikete atiša ka dikete,
letšatši le lengwe le le lengwe, ba a hwa, ba ba sego ba ke ba
kwa ka Jesu Kriste. Yeo ke therešo. E ka ba batho ba dikete tše
lekgolo le masomenne ba ehwa letšatši le lengwe le le lengwe,
ba go se sokologe. Gomme re ngangišana ge eba o swanetše go
bolela ka maleme, goba ge eba o swanetše go goelela, goba ge
eba o swanetše go ba wa Methodist, goba Baptist, goba kereke
ya Pentecostal, dilo tše nnyane tša kgale. Gomme rena bareri,
ba dibodu, re robetše tikologong mo, re sa dire selo, tikologong
godimo ga Amerika, go rerela batho ba reretšwego, gape le gape
le gape. Gomme go bjalo ka go nyankulla, le go nyankulla, le go
nyankulla. Yeo ke yona.Gommedimilione ka nageng ye nngwe!
57 Gomme Jesu, yona thomo yamafelelo A e fago, e bile, “Eyang
ka lefaseng lohle, gomme le rere Ebangedi ye go sebopiwa se
sengwe le se sengwe.” A o kgona go bona nako yeo, mogwera,
gobaneng nka se kgone go dula gae? Go no ba se sengwe ka
go nna, se nkgeretlanya diripana. Ke—ke a lemoga se sengwe
se swanetše go dirwa, ngwanešu, kgaetšedi. Re…Nka—nka se
kgone go e dira, nnamong. Gomme ga—ga ke tsebe eng…
58 Kebona disosaete tše tša boromiwa, le ka fao di kgobokanego
godimo le go palelwa, le se sengwe le se sengwe gape, godimo
fale, gobane ba ne selo sa phošo go sepela le sona. Godimo fale,
ka thutamodimo. Gabotse, bona batho ba sega seo. O ka se ye
godimo fale ka thutamodimo. Ebile ga ba dumele selo seo. O
swanetše go ba bontšha goreModimo keModimo. Yeo ke nnete.
59 Gomme motho a ka dira eng? Ga ke tsebe. Eupša ke a tseba,
le lengwe la matšatši a, go tla be go fedile, gomme phalafala ya
Morena e tla lla, gomme ya re, “Nako e ka se sa ba gona.”

60 Ke nagana ka geDaniele a be a eme falemomašing letšatšing
lela, gomme o bone pono yela. Gomme Morongwa o tla fase, a
apere letšatši, molalatladi godimo ga hlogo ya Gagwe. O beile
le tee, nageng, o bile leoto le tee nageng, le le letee lewatleng;
gomme a phagamišetša seatla sa Gagwe godimo, le go ena ka
Yena yo a phelago neng le neng le neng, gore, “Nako e ka se sa
ba gona.” Le a bona? Mmm!Ke—ke…Seo se swanetše go direga,
le lengwe la matšatši a. Lentšu le lengwe le le lengwe la Yona le
ya go no ba bjalo ka ge A rile Le be le le.
61 Kafao, gona, gomme gona ke ya go dira eng gona? O ya go
dira eng gona? Le a bona? O ne boikarabelo, feela bjalo ka ge ke
ne boikarabelo. Bohle re ne boikarabelo. Re ikarabela bakeng sa
lehu la Jesu Kriste, yo mongwe le yo mongwe wa rena, go fihla ge
re Mo amogela bjalo ka Mophološi wa sebele, ka gona re šomela
Yena ka pelo ya rena yohle. Ge Modimo a re file se sengwe go
dira, re šitwa go se dira, gonaModimo o tla se nyakamo bofelong
bja letšatši.
62 Oo! Kafao, Modimo, mphe tumelo, mphe—mphe tlhohleletšo.
Ntlhohleletše!
63 Keba bonolo kudu go nolegamoko, le a bona, gobane ke bona
dilo gomme ke phošo, gomme nka—nka se kgone go e otlolla. Ga
go bohlokwa go nna go leka go e dira. Go no se be tlhokego. Go
no swana le go ngangišana le ngwanešu yola ka puku ya gagwe.
Ga o tsoge wa hwetša selo ka go ngangišana.
64 Fa e se kgale botelele, A. B. Neums…Le a mo tseba; monna
yo a hwilego beke ya go feta. O be a eya ka godimo ga ka, a
no nkgogoila godimo ga magala le dilo, ka phodišo Kgethwa.
Bjale, Ngwanešu Neums ke monna wa go loka; ke tshepa ka
Letagong, lehono, le bakgethwa ba bangwe ba Modimo, ba
goeletša phenyo.
65 Bjale, ke mokgwatebelelo ofe a o tšerego go phodišo
Kgethwa, ga ke kgathale ge ebamoreri yomongwe le yomongwe,
mopapa, le se sengwe le se sengwe gape, o tla tsoga le go ahlola
phodišo Kgethwa, gosasa ke tla be ke rera phodišo Kgethwa.
Yeo ke nnete. Le a bona? Gobane gobaneng? E ka go Lentšu.
Ke Lentšu la Modimo. Ke se Modimo a se boletšego. Ga se…
Ke ne boikarabelo go se Modimo a se boletšego. Gomme ke ne
boikarabelo, bjalo kamodiredi, go rera seModimo a se boletšego,
le go Se bitša Therešo.
66 Ke be ke eya godimo go tšea Ngwanešu Boze. Ke ile ka bulela
seyalemoya. Ke rata go kwa Ngwanešu Neums; ke moreri wa
go loka. Gomme ke ile godimo go mo kwa. Gomme tseleng go
ya godimo, oo, nna, o be a hlahlaiša phodišo Kgethwa, bjalo ka
bohlanya, le bodiabolo le se sengwe le se sengwe gape. Gomme o
rile, “Mohlala, banešu ba Bosworth.” O rile, “Ge ke be…ba…
Ke be ke na le bona ge ba be ba le ka go bokaonekaone bja bona,
ge ba be ba le masogana, feela bobedi digotlane.” Gomme o rile,

“Bobedi ba hwile, e sego selo eupša bašemane.” O rile, “Ge go ka
ba le e ka ba eng ya phodišo Kgethwa, go reng ka yeo?”

Ke naganne, “Oo, Ngwanešu Neums! Nna!”
67 O rile, “Aimee McPherson o hwile, e sego selo eupša
mosetsana, le a bona, feela segotlane se seswa.” Gomme Aimee e
be e le mokgekolo ge a ehwa.
68 Kafao ke naganne, “Oo, nna.” Gabotse, ke ile pele ntle,
gomme ke naganne, “Ke a tseba gore o dirile phošo ye bjalo.”
Kafao ke ile ntle go—go—go lefelo la sefofane godimo fale,
gomme ke—ke tsene ka gare. Ke mmiditše. Ke rile, “Ngwanešu
Neums?”

O rile, “Ee.”

Ke rile, “Yo ke Ngwanešu Branham.”

O rile, “O nyaka eng?”
69 Gomme ke rile, “Ngwanešu Neums, o dirile phošo ye nnyane
mosong wo, seo se tla go gobatša, ge o sa hlokomele, ngwanešu.
Ke a dumela o tla ntirela selo sa go swana. Eupša o boletše
gomme o rile, ‘Banešu ba Bosworth ba hwile ge bobedi ba be ba
le digotlane tše mpsha.’”

O rile, “Ba dirile.”
70 Ke rile, “Ngwanešu Neums, B. B. o ka Detroit bjale, o swere
ko—ko kopano. Gomme F. F., Fred Bosworth, ke molaodi wa
ka.” Gomme ke rile, “O nyakile go ba bogolo bja mengwaga ye
masomeseswai. O ka Miami, mo nakong yeo.” Gomme ke rile,
“Ngwanešu Neums, mengwaga ye mebedi ya go feta, re swere
tsošeletšo thwi fa ka Louisville, mmogo, moo batho ba dikete
ba tlilego le go theetša Ngwanešu Bosworth.” Gomme ke rile,
“Seswantšho sa gagwe se ya ntle go kgabola dikete tša batho,
go dikologa godimo ga naga mo, le se sengwe le se sengwe,
diathekele tša gagwe le dilo.” Ke rile, “O a phela lehono, le ka
go gona go phelega go go kaonekaone.” Ke rile, “Monna wa go
tia fa, o nyakile go ba bogolo bja mengwaga ye masomeseswai, o
sa rera Ebangedi; o sa tšwa go bowa go tšwa Afrika, le nna.” Ka
re, “Yeo ke therešo.”
71 Ke rile, “Ngwanešu Neums,” ke rile, “ke a dumela o tla
ntirela selo sa go swana.” Ke rile, “Gabotse, o—o na le molaetša
wo mogolo wa tsošeletšo mo seyalemoyeng, le go ya pele. O
na le…O—o na le bohle…le batho ba bantši ba go theeditše.
Gomme, Ngwanešu Neums, ge ba hwetša…Gomme ba tseba
seo, dikete tša batho ba go theeditše, ba tseba Bosworth, thwi
bjale.” Ke rile, “O dira setatamente se sebjalo ka seo, se tla
gobatša bodiredi bja gago, gomme re banešu. Ga wa swanela go
dira seo.”

O rile, “Ke tla e otlolla.”

72 Bjale, le a bona, ga go tlhokego ya go lwa. Modimo o
hlokomela dilo tšohle, le a bona. Le se e dire. Feela lerato.
Bušetša go loka bakeng sa bobe, nako yohle. A yeo ke nnete? Ge e
ka bamang a bolela gabotse ka wena; gabotse, leboga. Ge e ka ba
mang a bolela gampe ka wena; ba šegofatše go le bjalo. Kgonthe.
Yeo ke nnete. A nke…Modimo o hlokomela ka moka. Ke Yena.
A yeo ga se nnete? Ke Yena. Kafao, morago ga tšohle, bohle re
swanetše go ikarabela go Yena.
73 Gomme ga go kgathale se e lego, ge lenabalegolo la gago…
Ge o na lemaikutlo e ka ba afe le gatee, gomme lenaba le lebelebe
kudu o nago nalo, leo o tsebago le be le eya go ya lefelong boka
hele, le tla go dira o ikwele gampe.
74 Ga ke tsebe ka motho, ga ke…ga ke kgone go nagana ka
motho wa fasefase lefaseng, lehono, gore e be e le Stalin godimo
kua, mang kapa mang e bego e le yena, ke tla hloya go tseba gore
monna o be a tlaišega ka go ditlhorišo tša hele mosong wo. Ke tla
hloya go e tseba. Ka nnete ke tla dira. Ke a rapela Modimo a be le
kgaogelo godimo ga soulo ya gagwe ye e lahlegilego, bjalo ka ge a
hwile, le a bona, gore Modimo a ka se mo dumelele go tlaišega ka
mokgwa woo,…?…Naganang ka motho ka go tlaišego ya hele,
gore Beibele e swantšhamo gomosedumele. E no nagana, motho,
gobaneng, ke…Go tla dira pelo ya letlapa go nyaka monna go
ya lefelong boka leo. Ke be ke tla dira se sengwe le se sengwe ke
bego nka kgona go mmea ka ntle ga yona. Ka nnete ke be ke tla
dira. Gomme ke mo kwela bohloko, go mabotebo a pelo ya ka, ge
a ile lefelong la go swana le leo.
75 Bjale, le kgona go bona ngwanešu a dira phošo, gomme—
gomme la leka go mo hlahla, eupša ge a ka se theetše, gona selo
se nnoši go dira ke go mo rata, golebjalo, le go mo rapelela. A yeo
ga se nnete?
76 Bjale, ke ba bakae ba Mo ratago ka pelo ya lena yohle?
Ka pelo ya gago yohle, nno rata Morena. Seo se no loka. Bjale
swarang seo godimo. E nong go boloka seo godimo. Gomme le
no nyaka go Mo rata go feta.
77 Bjale, mosong wo, ka go Lentšu la kgale la go šegofala fa!
Oo, ke se sebotse kudu, selo go bala Testamente ye Mpsha ye—
ye, Testamente ya Kgale, e ka ba efe ya Yona. Eupša, tema ya
4 ya Ditiro, mosong wo, moo re thomago bakeng sa ponopele
ye nnyane bjale. Re ya morago. Ye ke nakong yeo kereke e sa
tšwago go gotetšwagape. Gomme ye ke nako ye re ratago go
bolela ka yona.
78 Bjale, yo mongwe, o se ntire ke bolele botelele kudu. Ke
na le tirelo ya poloko thwi ka pela ka morago ga tirelo mo, ka
Ntlongthapelo ya Coots, morago ga sekgalela se ka iri ya bobedi,
Mna. Underwood. Gomme gosasa morago ga sekgalela, Mna.
Tinsley, moagišani wa rena fa, o hwile maabane. Gomme kafao,

bogolo bja mengwaga ye masomeseswai tlhano, gomme kafao ke
na le poloko ya gagwe gosasa.
79 Ke sa tšo kgopela Kgaetšedi Gertie ge a ka tla ka sefela
bakeng sa ka, go raloka se tee, gobane ga ke nagane ebile ba ne
pina goba e ka ba eng bakeng sa morago ga sekgalela se, batho,
ke a thanka. Gomme ke tla kgopela Kgaetšedi Gertie ge a ka
tla go nthalokela, morago ga sekgalela se. Mohlomongwe re ka
kgona go lokišetšwa gosasa, bakeng sa poloko yaMna. Tinsley.
80 Bjale, ka go lebaka la pelepele la kereke mo, sehlopha se sa
pele sa batho, bohle ba bile…
81 Israele e be e lemohutawa go gatelelwa, lebaka lamengwaga
le mengwaga, eupša bjale e tlile lefelong moo Mesia a tlilego
le go ba fa kholofelo, go Morena Jesu yo. Eupša, go thoma,
O ile a tlaišwa, a dirwa metlae, a tshwelwa godimo, a bitšwa
“mopshikologimokgethwa,” se sengwe le se sengwe, goba “feela
lehlanya, Beletsebubu, diabolo,” le se sengwe le se sengwe gape.
Eupša O bile le morero o tee, gomme woo e be e le go dira thato
yaModimo. Gomme go sa kgathale ke batho ba bakae ba bego ba
le kgahlanong le Yena, go le bjalo O tlile gore Lentšu la Modimo
le ke le phethagatšwe. A yeo ke nnete? Le a bona?
82 Bjale lebelelang dirutegi le barutiši ba letšatši leo.
Gobaneng, ba be ba le dirutegi ka godimo ga e ka ba eng re ka
kgonago go e tšweletša lehono, bokgole bja dithuto. Gomme, ge
go etla go bokgethwa, gobaneng, ba tla dira kereke ya bokgethwa
lehono go ikwela go lewa ke dihlong ka bonabeng, ge go etla go
bokgethwa. Ka kgonthe ba ile ba swanela go phela bokgethwa.
Ba phetše bja go aroganywa, bophelo bjo bo gafetšwego. Go
swana le baprista ba Katoliki ba Roma, lehono, ga go kgonege
go ba rata, ka baka la gore ba ka ntle ka dipherišing. Eupša
bohle ba ba be ba swanetše go ba ka lefelong le tee, thwi
fale ka tempeleng; dikete atiša ka dikete tša bona ka kua, ba
arogantšwe, ba ikgafetše, feela boka Vatican City.
83 Gomme ba be ba le dirutegi tša Lengwalo. Ba ile ba swanela
go e tseba yohle, feela leletere ka leletere, ka leletere. Gomme ba
be ba phethagetše kudu go yona, ebile le moradia ka lengwalong
o be a tla no dira phapano ka moka ka go se sengwe le se sengwe.
Ba be ba swanetše “go se kgwathe, go se sware.” Gomme le
ge ba be ba…Ba be ba swanetše go ba…Beibele e rile, “Ba
hweditšwe ba se ne bosodi.” Bjale, seo ka kgonthe se a e tseba, a
ga se yona?
84 Bona bohle, gomme, efela, ba ne dihlogo tša bona di beilwe
go tia go selo se tee sa go tia seo ba se rutilwego, gomme ba sa rate
go ba ba ba tepatepa go Ebangedi, Maatla kamoka aModimo, ba
paletšwe ke go lemoga Morena Jesu Kriste. O be a le fao, gomme
Lengwalo ka moka le boletše ka Yena a etla, eupša ba paletšwe
ke go e lemoga ka gobane ba bile le thutamodimo ya bona beng.
“Ke rena kereke! Gomme ge e ka ba eng e etla, e tla ka rena.



14 LENTŠU LEO LE BOLETŠWEGO

Gomme re buša dinaga le bodumedi. Gomme ke rena se, gomme
ke rena sela.” Seswantšho se sebotse kudu sa Bokatoliki lehono.
Le a bona? “Re na le se sengwe le se sengwe ka tlase ga seemo sa
rena beng.”
85 Gomme ka gona ba ngwathagana ka go diism tše nnyane,
bjalo ka Bafarisei, Basadutsei, go fapana. Bafarisei ba dumetše
go moya, le Morongwa, tsogo. Basadutsei ga se ba dumela go
Barongwa, moya, goba tsogo. Gomme bohle ba bile le mohuta
wa—wa sehlopha sa go fapana magareng ga bona, feela boka re
na le lehono, selo sa go swana.
86 Gomme mo go be go le monna a emela godimo, a re, “Ke
rena motho yo mogolo.” Yo motee o tsogetše godimo, bjalo ka
Jesu, o tšeetše banna ba makgolonne ntle ka lešokeng; bohle ba
senyegile. Gomme ka gona ba bangwe ba phagamile, ba re ba
be ba le motho tsoko yo mogolo, gomme a ba hlahla go tšwa go
mohutawomongwewa ditumelo tše nnyane, le go ya pele.
87 Gomme thwi ka bogareng bja nako yeo yohle, ya kgonthe,
athekele ya mmapale ya Modimo e tlile ka lefaseng; selo sa
kgonthe. Oo, nna! Seo se tla re thoma go hlalala gonabjale. O a
tla, a se ne ditumelothoko, a sa dumelelanego le ditumelothoko,
a sa dumelelane le kereke; eupša go dira selo se tee, thato ye e
phethagetšego ya Modimo yeo e ngwadilwego ka Beibeleng. Yeo
ke nnete. O bile le ya Gagwe…O tsebile se Tate a se boletšego. O
tsebile Lengwalo, ka tšhušumetšo. Kafao O dutše, go sa kgathale
se ba se boletšego.
88 O rile, “Gobaneng, lena baikaketši!” O rile, “Le dira ditšo tša
lena go tlema kudu, le go ya pele ka mokgwa woo. Gomme lena,
ka ditšo tša lena, le dira Lentšu la Modimo go ba la go hloka
maatla.” Le a bona?
89 Oo, ka fao A e beilego go leswika la go matlolwa, nthathana
ye nngwe le ye nngwe ya lona, ngwanešu. O ile pele thwi, ga go
selo se fetogago. Oo, ke rata tsela ya Gagwe ya go hloka poifo,
a ga le? Ga se gwa ke gwa ba nako mo A kilego a nyama le
gannyane. O tsebile O sepetše ka go phethagala ka go thato ya
Modimo.
90 Ge madimo a tšubutla, sekepe se sennyane sa kgale se
nyakile go lokela go nwelela; O sepeletše ntle feela ka go fola
ka fao A bego a kgona go ba, a bea leoto la Gagwe godimo ga
morumo wa sekepe. Gomme a lebelela godimo, a re, “Khutšo,”
go Tate, “Khutšo.” A lebelela ntle godimo ga lewatlekgolo, a re,
“Homola.” A sepelela morago gomme a robala fase. Maphotho a
be a no ba go fola. Yoo e be e le Yena. Ga se a ke a tšhoga. Ga se a
ke a tsoge a thantshelwa. Ga se a ke a tsoge a kgakgana.
91 Ba rile, “Oo, re a tseba ke Yenamang, Beletsebubu. Re a tseba
O dira se ka mokgoma wa bodiabolo.”

92 O rile, “Ge Sathane a lelekela Sathane ntle, gona mmušo wa
gagwe o arogane. Gomme ge nna, ka monwana wa Modimo, ke
lelekela bodiabolo ntle, bana ba lena ba ba lelekela ntle kamang?
Le be moahlodi.” Feela go fola ka mo A bego a kgona go ba. Ga
se gwa ke…Gobaneng, tumelo e be e no ba letswalo la tlase
go Yena. O nno sepelela pele, gobane O tsebile O be a dira ka
phethagalo thato ya Modimo.
93 Ge A fodišitše balwetši, Beibele e boletše eng, lebaka le
A fodišitšego balwetši? “O fodišitše balwetši, gore go ke go
phethagatšwe.” Gobaneng? Le a bona? Gobaneng? Go bonolo go
dumela e ka ba engModimo a e bolelago.
94 Ge Modimo a re, “Gosasa, gore, go ya go ba go fiša kudu,
gore yo mongwe le yo mongwe a ka ya go thutha,” go be go ka
se be bothata go nna go hwetša sutu ya go thutha e le komana.
Ge A rile, “E ya go tšhologa pula fase bosasa, letšatši ka moka
botelele,” go bonolo go nna go tšea samborele le nna. A yeo ke
nnete? Ge Modimo a re, “E ya go ba sehla se sebotse ngwaga wo
o latelago, gore dimela tšohle di ya go mela, mogohle,” Nka no
bjala e ka ba eng, ka tumelo ye botse. Le a bona? A yeo ke nnete?
Modimo o re O ya go re fa kopano ye kgolo bošegong bjo; ke—
ke tla tla ntle le ebile sehlogo ka monaganong wa ka. O ya go e
dira, go le bjalo. A yeo ke nnete? Modimo o boletše bjalo! Seo se
a e ruma.
95 Ge o tlaišega, o no ba komana go hwa, gommeModimo o rile,
“Ke nna Morena yo a Go fodišago.” Seo ga se go tšukudubanye
nthathana; nno ya pele. Modimo o boletše bjalo! Le a bona? Yeo
e no ba tumelo yela ya go idibala, boka, le a bona. E no ya
thwi pele, o e dumela. Modimo o boletše bjalo, gomme seo se
no e ruma.
96 Gabotse, go be go le bonolo go Jesu, gobane O tsebile O
“tlile ka ngwaga wa kamogelego,” go dira selo sa Modimo, le
go rera Lentšu la Modimo, le go dira maswao a Modimo, le go
phethagatša se Modimo a boletšego gore se tla tla go phethega.
Gabotse, gobaneng kereke e sa kgone, lehono, go nagana selo sa
go swana, wonaMantšu ao Jesu a a boletšego! Le a bona?
97 Gobane, rena, ba bangwe, re tla morago gomme ra re, “Oo,
matšatši a mehlolo a fetile. Letago go Modimo. Karolo ye ga se
ya šušumetšwa. Yeo ke yona, eupša Ye ga se yona, gobane tšona
dilo di ka se direge lehono.” Le a bona? Ke ka lebaka leo re ka se
šuthego.
98 Oo, ge Mmele o tee wo mogolo wa Kriste o ka phagamela
godimo ka lerato, le ditlhompho, le a bona, le go sepelela thwi
pele, bjalo ka pelo e tee ka mmero o tee, go idibala ga tumelo
yeo e ba dikologilego! Ngwanešu, o tla bona kereke lefaseng yeo
e tla…Mileniamo o tla tsena thwi nako yeo. E etla. E etla. Oo,
ee. Gomme ka mogau wa Modimo re ya go e bona. Ke ya go ba

thwi fao. Yeo ke nnete. Modimo o e tshepišitše. Ke a Mo dumela,
kafao ke tla ba thwi fale ge e direga.
99 Bjale, bjale, e robile pelo ya barutiwa ge ba tsebile O be a
tloga. O rile, “Ke tla tloga. Lebakana le lennyane, gomme lefase
le ka se Mpone gape,” O boletše.
100 Ba rile, “O bolela eng? Ke Monna yo mothatathata go mo
kwešiša.” Ga go yo a Mo kwešišitšego. Gobaneng, ba tla re…
O rile go banabo ba Gagwe…

Bana babo ba rile, “A re yeng godimomonyanyeng.”
O rile, “Nna ga ke ye godimo.”

101 Ge ba tloga, O rile, “Ke ya godimo ka tsela ye nngwe. Ga
Ke ye godimo le bona.” Gobane, banabo ba Gagwe ebile ga se
ba dumela go Yena. Yeo ke nnete. Batho ba Gabo mong ga se
ba dumela go Yena. O rile, “Ke ya godimo ka tsela ye nngwe.”
Gobaneng, ba maketše bjang.
102 Gomme o rile, “Monna yo o bolela ka dithai. Ga re kgone go
kwešiša.”
103 Godimodimo fa ka go tema ya 17, o rile, “Bonang…” Feela
pele A eya ka Letagong, o rile, “Bonang, bjale Wena o bolela
go kwagala, gomme e sego ka dithai, goba ka go diema, le go
ya pele.”
104 Le a bona, ba tla re, “Bjale O boletše se?” Nikodemo, ge a
be a bolela le Yena, o rile, “Motho a ka tswalwa bjang gape?”
O rile, “‘Ntle le ge motho a tswalwa ka meetse,’ dilo tšohle tše,
go kgonega bjang go ba?” Ba be ba sa kgone go kwešiša. O rile,
“Monna yola o bolela ka sephiri.” Ga go yo a bego a E kwešiša.
LemmewaGagwemong ga se a ke aMo kwešiša.
105 O be a le Monna yo mothata go kwešišwa, gobane O be a
le wa Modimo, gomme monagano wa bona e be e le wa lefase.
Kafao, O e dirile go fapana gohlegohle, gona. Monagano wa
lefase kgahlanong le—le—le tšhušumetšo ya Modimo, gobaneng,
ke bošilo. Eupša selo sa go tlaba, gore O bile le maatla go dira se
A rilego O tla se dira. Fao ke mo e fihlilego. Gomme A ka kgona
go dira dilo tše banna ba bangwe ba sego ba kgona go di dira.
106 Kafao gonaO rile, “Bjale lebakana le lennyane, gomme lefase
le ka se Mpone gape, efela lena le tla Mpona.” Bjale theetšang se,
“Efela lena le tla Mpona.” Bo “lena,” O be a bolela le bomang?
Badumedi. A yeo ke nnete? O rile, “Le tla Mpona. Gobane Nna,”
e sego yo mongwe gape, “gobane Ke tla ba le lena, ebile le
ka go lena, go…” “Bofelo bja baapostola”? [Aowa.] Go fihla
botelele bjang? “…bofelo bja lefase.” Tsela yohle go kgabola,
“JesuKriste wa go swanamaabane, lehono, le go ya go ile.”
107 Bjale, “Ke a tloga.Ke tla rapela Tate; O tla le famohomotši yo
mongwe, e lego Moya wo Mokgethwa.” “Nna,” lešalaina, e bego
e le mmele. “Ke a tloga. Ke rapela Tate, pele Ke tloga; Tate o ka

go Nna. Gomme O tla le romela mohomotši yo mongwe, e lego
Moya wo Mokgethwa. O ka go Nna bjale. Ge A etla, O tla kgala
lefase ka sebe. Gomme tšona dilo tša go swana tšeo Ke di dirago,
le tla di dira. Bjale, ke nyaka le ye ka go lefase lohle gomme le
rere Ebangedi go sebopiwa se sengwe le se sengwe.”
108 Ebangedi ke ponagatšo ya Maatla a Modimo. Le a bona? Ye
tee Eb-…Paulo o rile, “Ebangedi ga e tle ka lentšu feela, eupša
kamaatla le tšhupetšo yaMoyawoMokgethwa.”
109 “Bjale eyang ka lefaseng lohle gomme le rere ebangedi.
Bonang, Ke na le lena ka mehla, ebile…” “Go fihla bofelong
bja baapostola”? Aowa. Ke ra, “…go fihla bofelong—bofelo bja
lefase.” “Lebakana le lennyane gomme lefase le ka se Mpone
gape. Ba tla E swaswalatša, ba dirametlae ka Yona, feela boka ba
dira bjale,” O boletše. “Eupša lena, modumedi, le tla Mpona; ka
gore Ke tla ba le lena, le ka go lena, tsela yohle go fihla bofelong
bja lefase.” Ke tla rata go bona yo mongwe a phumula go tloša
seo? “Jesu Kriste wa go swana maabane, lehono, le go ya go ile.”
“Tšona dilo tše Ke di dirago, le tla di dira le lena.”
110 Bjale yeo e ba gore ke nnete goba ke phošo. Gomme ge e le
nnete, E tla e lokiša. Gomme nka kgona go e netefatša, thwi mo,
mosong wo, gore ke nnete, ka mogau wa Modimo, a dira dilo tša
go swana tšeo A di dirilego nako yela.
111 Bjale lefase le ema kgauswi, gomme la re, “Ha, Monna o
lahlegetšwe ke monagano waGagwe. O tshereane. Seo ga se selo.
Bona batho ba nno itiriša.” Le a bona? Gobane, leo ke lefase. Oo,
o ka no ba le leina le legolo, eupša leo ga le na selo go dira le
yona. Go reng ka godimo Kua? Le a bona? Go lokile. Bjale, re e
dumela go swana.
112 Ka gona, barutiwa, bamaketše. Ba rile, “OMorena, O ya kae?
Oo, ke—ke…Kae, ke kae mo O yago, gomme re ka se kgone go
ya le Wena?”
113 Gomme tema ye ya 14 ya Mokgethwa Johane, O e hlalošitše.
O rile, “Ke ya ntlong ya Tate wa Ka, ka gore ka Kua go na le
dintlokgoparara tše ntši. Ke tla ya go le lokišetša lefelo. Ke tla tla
gape go le tšea, letšatši le lengwe, le go le amogela go Nnamong;
gore moo Ke lego, le lena le be gona.” Gomme—gomme O rile,
“Dilo tše Ke di dirago le tla di dira le lena.”
114 Tomase o Mo lebeletše, goba Filipi, a ke re, gomme o rile,
“Morena, re bontšhe Tate. Ke mang—ke mang Tate yo O yago
go yena?”
115 O rile, “Gobaneng, ke bile le lena botelele kudu. Ga le
Ntsebe?” O rile, “Ge le bona Nna, le bone Tate. Tate o ka go Nna.
Dumelang gore Nna le Tate re batee. Goba, Ntumeleng ka baka
la wona mošomo, gore Tate o ka go Nna. Ga se Nna yoo a dirago
mediro; ke Tate yoo a lego ka goNna, a diragomediro.”

116 Ga se nna Moya wo Mokgethwa. Ga se wena Moya wo
Mokgethwa. Eupša ge go na le e ka ba eng…Yena ga seMoyawo
Mokgethwa. Eupša melaetša yeo a e rerago e be e se ya gagwe.
Ke Moya wo Mokgethwa ka go yena. A yeo ke nnete? Gabotse,
a mangwe a matšatši a, se ka moka, se sennyane, sebopego sa
phurafura ya kgale sa ya gagwe se ya go wela fase, eupša Moya
woMokgethwawa gagwe le moya wa gagwe e bile batee. Gomme
bjalo ka ge Moya wo Mokgethwa wola o tsošitše Jesu go tšwa
lebitleng, gape o tliša mmele wa gagwe godimo ka tsogong, le a
bona. Kafao tšeo ke dikholofelo tšeo re nago le tšona lehono.
117 Kafao, gabotse, bohle ba ile ba nolega moko, gomme ba ile
godimo, ka Letšatši la Pentecost. Gomme Jesu o ba boditše, o rile,
“Eyang godimo kua gomme le lete.”
118 Ba Mmone ka morago ga tsogo ya Gagwe. Ba naganne, “Oo,
nna, se se amakatša! ReMmona a tsogile.” Ebile le Tomase o rile,
“Morena, ke—ke…”
119 O rile go baapostola, pele, “Ebile nka se e dumele, ntle le ge
nka bea seatla sa ka ka go saGagwe—ka lehlakoreng laGagwe.”
120 Gomme e ka ba ka nako yeo, Jesu o tšweletše ka kamoreng.
O rile, “Tomase,” o rile, “etla mo.” O rile, “Kgwatha diatla
tša Ka. Bea seatla sa gago fa ka lehlakoreng la Ka.” O rile,
“Mphopholeng. A moya o ne nama le marapo boka Ke natšo?”
O rile, “Le ne e ka ba eng go ja?”

Ba rile, “Ee, re na le borotho le hlapi, godimomo.”
121 O rile, “Mphe ye nngwe ya yona.” Gomme O eme kua le go e
ja, le go emetša. O rile, “Bjale, a moya o ja ka tsela ye leMponago
ke eja?”
122 Tomase o rile, “Oo, ga se feela Morena wa ka, eupša Yena ke
Modimowa ka.” O rile, “Morenawa ka leModimowa ka!”
123 O rile, “Bjale, Tomase, gobane o nkwele, gomme o Mpone,
gomme o Nkgwathile, le se sengwe le se sengwe, o a dumela.” O
rile, “Ke bokaonana gakaakang tumelo ya bona ba ba sego ba ke
baMpona gomme efela ba Ntumela.” Le a bona?
124 O rile, “Bjale etlang ntle fa.” O ile ntle. O rile, “Bjale, bonang,
Ke romela tshepišo ya Tate godimo ga lena.” O rile, “Eupša lena
letang ka toropongkgolo ya Jerusalema, go fihla le hlamišwa ka
Maatla go tšwa Godimo.”
125 O rile, “Bjale Ke nyaka le ye ka lefaseng lohle, gomme le
rere Ebangedi; lefase lohle, le go rera Ebangedi go sebopiwa
se sengwe le se sengwe.” A yeo ke nnete? O rile, “Maswao a a
tla latela bona ba ba dumelago; ka Leina la Ka ba tla lelekela
bodiabolo ntle; ba tla bolela ka maleme a maswa; ba tla swara
disephente; ba tla nwa dilo tše di bolayago; ge ba bea diatla
godimo ga balwetši, ba tla fola.” Gomme ge A dirile seo, O—O
ba file thomo ya bona ya mafelelo.

126 Thomo ya mathomo ye A kilego a e fa baapostola ba Gagwe?
Le rata ke le balele yona? E hwetšwa ka go—ka go tema ya
10 ya Mateo. Jesu o romile barutiwa ba Gagwe. O rile, “Eyang
ntle, fodišang balwetši, thakgafatšang balephera, tsošang bahu,
lelekelang bodiabolo ntle; ka fao le amogetše go mahala, efang
mahala.” Mateo tema ya 10. A yeo ke nnete? Yeo ke thomo ya
Gagwe yamathomo go baapostola ba Gagwe.

Thomo yaGagwe yamafelelo go baapostola…
127 Bao e be e se feela baapostola, bjale. Ba kgethile
masomešupa. A ke nnete? Masomešupa a be a kgethilwe. Gomme
O file kamokamasomešupa, o ba rometše ka bobedi, ka bobedi le
ka bobedi. O rile, “Fodišang balwetši, thakgafatšang balephera,
tsošang bahu, lelekelang bodiabolo ntle; bjalo ka ge le amogela
mahala, efang mahala. Le se ke la tšea tšhelete, le ka moka
diphetogo tše ntši tša diaparo, le sutukheisi ye kgolo, eupša e
no tlogang.” O rile, “Gobane mošomi o swanetše ke moputso wa
gagwe. Le se tleme pholo yeo e folago lehea molomo.” O rile,
“Eyang pele.” Gomme morago ba ile ntle le go rera. Yeo e bile
thomo ya Gagwe ya mathomo.
128 Ka gona, thomo ya Gagwe ya mafelelo e bile, “Eyang ka
lefaseng lohle…” Bjale, ge thomo ya Gagwe ya mathomo e be e
le go “fodiša balwetši le go lelekela bodiabolo ntle,” o ya go leka
bjang go ripa go tloša thomo ya mafelelo, yeo ka nnete e lego
ye bohlokwa kudu go feta thomo ya pele? Thomo ya mathomo
e filwego pele Jesu a ka tsoge a tagafatšwa, pele Poelano e ka
tsoge ya dirwa. Gomme ge phodišo ye Kgethwa e be e le lehlakore
le lengwe la Poelano, gomme Poelano e bolela ka phodišo ye
Kgethwa, re ka kgona bjang go e gana ka lehlakoreng le la
Poelano? Re ka se kgone go e dira. Re ka se kgone go e dira. E no
se ganetšwe. Ke Lentšu la Modimo.
129 Gomme nako ye nngwe le ye nngwe, go kgabola tsošeletšo
e ka ba efe, lebaka e ka ba lefe ba kilego ba ba le tsošeletšo,
ba bile le phodišo Kgethwa le mehlolo ka go yona. Ka Moody,
ka Sankey, ka Wesley, ka Knox, ka Calvin, bohle, yo mongwe
le yo mongwe o bile le maswao le matete. Eupša lefase le ile la
kuruetša, le a bona. Le ile la kuruetša nako yeo, le lona. Eupša ba
thomile tsošeletšo. Lebelelang John Wesley. Bolela ka mehlolo!
Martin Luther!
130 Ebile le banna ba bagolo, ebile boka dipresitente, boka
Abraham Lincoln, George Washington, bohle ba bona! Pele ga
Valley Forge, George Washington o rapetše go fihla mahlakore a
gagwe a kolobile, thwi godimo mo, a eme ka lehlweng. Letšatši
la go latela, dikolo tše tharo tša masekete—masekete di ile thwi
go kgabola jase ya gagwe gomme ga se tša tsoge tša mo kgwatha.
Le a bona?
131 Gobaneng, e bile mehlolo gohle go bapa, ee, mohlomphegi,
nako yohle. Modimo ke modiramehlolo. Gomme bohle ba a Mo

dumela, ba ba tswetšwego ke Yena, ba na le monagano wa go
swana wo o bego o le ka go Modimo; o ka go motho, ka gore ke
morwawaModimo. Gomme a ka se kgone go dira selo gape eupša
go dumela se segolo le maatla, sa Kagodimogatlhago, gobane ke
karolo ya Sela sa Kagodimogatlhago.
132 LebelelangModimo, pele ebile go ka ba athomomoyeng, pele
go be go ka ba eng kapa eng, gomme go se selo eupša Modimo
mogohle. O tletše sebaka sohle le nako yohle. O rile, “A go be le,”
gomme go bile. Lefase le re phelago go lona, le no ba le lengwe
la Mantšu a Modimo le bolela ntle le go diragala. Bjale, ge o
le karolo ya Gagwe, o swanetše go dumela seo. Eupša ge o sa e
dumele, go a bontšha ga o tsogewa ba karolo yaGagwe.
133 Theetšang. Ga se yena yoo a nyakago go phološwa, yoo
a phološitšwego. Ke yena yoo a phološitšwego ke kgetho ya
Modimo. Esau o nyakile go phološwa, le yena. O llile gabohloko,
gomme ga se a kgone go hwetša lefelo go sokologa. O be a nyaka
go phološwa. Ga se ka gobane o nyaka go phološwa. Modimo
o rile, “Ke thatafaditše yo Ke tla mo thatafatšago. Ke na le
kgaogelo go yoKemo gaogelago.” Yeo ke nnete. O rile, “Pele Esau
goba Jakobo, le yena, ba tswalwa, ba sa tsebe botse le phošo,”
Modimo o rile, “Ke rata Jakobo gomme ke hloile Esau.” Gomme
Esau o lekile go loka le Modimo, gomme ga se a kgona. Farao o
lekile go loka le Modimo, gomme a se kgone go e dira. Kafao, ga
se wena, e sego se o se nyakago. Ke se Modimo a go beetšego go
se dira. Yeo ke nnete.
134 Paulo o rile, ka go tema ya 9 ya Baroma fale, “A mmopi ga
a ne maatla godimo ga letsopa, go dira sebjana sa go hlomphega
goba sebjana sa go se hlomphege, go laetša letago la Gagwe go
bao A ba hlomphilego?” Ga se le tsebe seo, a le dirile? Seo ke se
Lengwalo le se bolelago.
135 Farao o lekile bokaonekaone bja gagwe go sokologa. O be a
le botho. O rile, “Kgonthe, ke tla go lesawa ya. Eya pele.”
136 Modimo o rile, “Aowa, ga o dire. Ke ya go thatafatša pelo ya
gagwe gore o se kgone go e dira.” Ka gore, Lentšu la Modimo
le swanetše go phethagatšwa. [Ngwanešu Branham o phaphatha
Beibeleng ya gagwe—Mor.]
137 Gomme ge re phela ka go letšatši le, ge mananeo le dilo di
pšhatlagantše kereke, ya pšhatlagana; gobaneng, ke Lentšu la
Modimo le phethagatšwa. Ka kgonthe bjalo ka ge Modimo a
rile, “Maswao a a tla latela bona ba ba dumelago;” ka kgonthe
bjalo ka ge Modimo a rile dikereke tše di tla ba boka di le bjale,
Modimo gape o boletše kganetšo ye e tla kopana le yona. Ka fao,
Modimo yo a swanago yo a beilego maswao le dimaka, o beile
gore ba ba swanetše go tlaiša kgahlanong le Lona. Kafao ke lena
bao. Ge o le ka lehlakoreng le lengwe, ke kwela bohloko. Gomme
ke nyaka gore le se be ka tsela yeo, eupša mohlomongwe le ka se



PHODIŠO KGETHWA 21

kgone go e thuša. Le a bona? Modimo a ka no ba a e lokišitše ka
tsela yeo.
138 Ke le kgopetše, lebakana la go feta, pele ke bolela se, ke ba
bakae ba lena ba ratago Morena? Gomme re hwetša, le be le
le Bakriste bohle, le go thoma. Le a bona? Gobane, o ka se be
Mokriste…Lega se la ka ntle, lefase. Le ke la batho baMorena.
139 O ka se kgone go ba Mokriste, ntle le ge Modimo a go kgetha.
“Ga go motho yo a ka kgonago go tla go Nna, ntle le ge Tate
wa Ka a mo goga. Gomme bohle ba ba tlago, gona Ke tla Mo fa
Bophelo bjo bosafelego, le go mo tsoša ka letšatši la mafelelo.”
Modimo o e beetšepele, o e tsebilepele. Pele lefase le ka tsoge la
thoma, O rile O re kgethetšepele ka go Kriste, bjalo ka barwa
ba Modimo—ba Modimo, pele lefase le ka tsoge la thongwa. Re
swanetše go ba.
140 Gomme ka baka la gore le retolotše mokokotlo wa lena,
gomme le bone batho ba ba boletšego le bona; ga ba ka ba
Bo theetše. Ba Bo šonyeditše. Efela, mohlomongwe badiredi,
mohlomongwe bareri ba Ebangedi, mohlomongwe ba le tla
naganago e be e le Bakriste ba go tsebega, eupša ebile ga se ba
phološwa. Yeo ke nnete. Ebile ga se ba phološwa.
141 Lebelelang Bafarasei bale morago kua, feela ba bodumedi,
le bodumeditsenelela, le go hlweka, le bokgethwa ka mo ba bego
ba kgona go ba, le banna ba monagano wa Lengwalo ka mokgwa
woo. Gomme Jesu o rile, “Ke lena ba tataweno diabolo.” Le
a bona?
142 Go na le dilo ka Beibeleng tšeo kereke e sa tsebego selo ka
tšona, mogwera. Nnete. Le a bona? Gomme le makala nako ye
nngwe, ka fao dilo tše, “Gobaneng Beibele e bolela se? Gobaneng
Jesu a rile…?”
143 Petro o rile, “Sokologang, gomme le kolobetšweng yo
mongwe le yo mongwe wa lena Leineng la Jesu Kriste, gomme
le tla amogela neo ya Moya wo Mokgethwa.” Gomme mo re na
le batho godimo aletareng, ba letile se le go letela sela, mola
seo se ka dira Lentšu la Modimo go hloka maatla. Modimo
o swanetše go hlokomela Lentšu la Gagwe. Gomme motsotso
wo o kgotsofatšago senyakwa sa Gagwe, Modimo o tla araba
Lentšu laGagwe ka pela bjalo. [NgwanešuBranhamo thwantšha
menwana ya gagwe—Mor.] Nnete. Gobane, O fale go e letela.
144 Eupša le bona batho ba re, “Oo, ntle le ge re goelela, goba
ntle le ge re bolela ka maleme, ntle le ge re bina ka Moya.” Dilo
tšeo tšohle di lokile. Di lokile, eupša ga di ne selo go dira mabapi
le phološo; ga go selo.
145 Gobane, ka pela ge o sokologa dibeng tša gago, ge ka
therešo Modimo a go hlatsetše, gomme o sokologile gomme o
kolobeditšwe Leineng la Jesu Kriste, Modimo o ka tlase ga
boitlemo go go fa Moya wo Mokgethwa thwi nako yeo, thwi,

gobane Lentšu la Gagwe le boletše bjalo. Gomme A ka se
kgone…
146 Ga se selo go karolo ya Modimo. Ke karolo ya gago, ka baka
la gore batho ga ba rutwa ka tshwanelo. Nako le nako ge ba etla
mmogo, ba dira se sengwe se sennyane go thoma, ba re, “Wo ke
Wona.Wo keWona.” Oo, nna! Ga se diponagatšo tše tša nama; ke
ditholanakgopolo tša Moya woMokgethwa.
147 Eupša, amogela Moya woMokgethwa, ke go amogela Motho,
Kriste, gona dilo tše dingwe tše di direga ka bophelong.
148 Re bone batho ba goeletša, le go phela mehuta yohle ya
bophelo. Re bone batho ba bolela kamaleme, le go dira go swana.
Re bone batho ba eya ntle le go rapelela balwetši, gomme ba tla
fodišwa; le go dira, go phela mohuta e ka ba ofe wa bophelo. Jesu
o rile, “Ba bantši ba tla tla go Nna gomme ba re, ‘Morena, a ga
ka profeta ka Leina la Gago, ka rera? A ga se ka ke ka lelekela
bodiabolo ntle ka Leina la Gago?’ ‘Ee.’ ‘A ga se ka dira mediro
ye maatla ye?’ ‘Ee.’ O tla re, ‘Gabotse, gona, tlogang go Nna, lena
badiri ba bokgopo. Nna ebile ga se ke le tsebe.’”
149 “Ga se yena yoo a ratago, goba yena yoo a kitimago, ke
Modimo yoo a bilego le kgaogelo,” Beibele e boletše. O rile, “A
Nna ga se ka re go Moshe, ‘Ke na le kgaogelo go yo Ke tla bago
le kgaogelo, gomme Ke thatafatša yo Ke tla mo thatafatšago’?”
Paulo o rile, “Ga go motho…Gabotse, o re gona, ‘A ka kgona
bjang go hwetša phošo? Ge A go kgethetšepele go tshenyego ya
Gosafelego, A ka kgona bjang go hwetša phošo?’” O rile, “Oo,
motho, a selo se se dirilwego, sa re go Yena yo a mo dirago bjalo?
A ka se kgone go e dira.”
150 Kafao o bona batho bao o sa kgonego go bolela le bona,
gomme ba no se theetše; gomme ba ka se theetše Mangwalo,
gomme ba dumela seripa sa Lona ke nnete le seripa sa Lona ke
phošo, gomme efela ba dira se.

Le re, “A bao e ka ba badiredi?”
151 Beibele e boletše bjalo. E rile, “Banna ba kgale, ba
beetšwepele go kahlolo ye, go tšea mogau wa Modimo le go O
fetolela go bobapu.” Bobapu ke eng? Go tseba Therešo gomme
wa se sepele ka go Yona!
152 E rile, “Ge Therešo e neetšwe yo mongwe, o E hlanogela ka
boomo, o a E hlokomologa; ga go sa na Sehlabelo bakeng sa sebe,
se se šaletšego motho yola.” Gobaneng? Ga go selo ka go yena, go
dumela. A le hwetša se ke se rago?
153 Lebelelang fa. O ka kgona bjang go fepa kwana, košo? A ka
se e je. Yeo ke nnete. A ka se e je, gobane ke kwana. Eupša kolobe
e tla e ja. Le bona se ke se rago?Gobane, ke kolobe, ka tlhago.
154 Gomme bohle ba ba beetšwego go ya Bophelong bjo
bosafelego, ba tla kwa Therešo le go dumela Therešo, le go
tla go Therešo. Eupša bao ba tla yago kerekeng le go no

ba ba bakgethwa bjalo ka bohle ba bona, efela ba ka se
amogele Therešo, gobane ga se gona ka go bona go hlakana le
Yona. Ga ba kgone go dumela sa Kagodimogatlhago, gobane
ga go sa na sa Kagodimogatlhago ka fa go hlakana le sa
Kagodimogatlhago. Ke lena bao. Le bona se ke se rago? Ga se
gona sa kagodimogatlh-…
155 Ke bona mohumagadi o na le lesea le lennyane la go babja
le robetše fale mosong wo. Ke mmone a etšwa ka koloing, ge
ke putla mokgotha. Se sengwe, go molaleng o kwele kgašo ya
seyalemoya goba se sengwe. O tsebile re be re eya go rapelela
balwetši. Se sengwe tlase ka pelong ya gagwe se re, “Iša lesea
kerekeng.” O obametše seo. Yeo ke nnete, le a bona.
156 Ka gore go na le se sengwe ka fale, se re, “Ke nnete.” Le bona
se ke se rago? E tšwa kae?
157 Kgopolo ye nngwe le ye nngwe, selo se sengwe le se sengwe
o nago naso, se tšwa felotsoko. Se swanetše go ba le mathomo. A
yeo ke nnete? Oo, nna! Ke rata se. Se swanetše go ba le mathomo.
Gomme kafao setlogo se thomile kae? Le a bona? Se thomile
ka Letagong, se dikologile go dikologa go kgabola dikgao tša
Barongwa. Batseta ba Modimo ba swietše fase, ba rile, “Ye ke
Yona.” O lebeletše Lentšu. Le tšwa kae? Go tšwaKua.
158 GommeKua, karolo yela godimoKua, e kamo gape, e re, “Ke
therešo!”.
159 Go swana le ge ke nyaka go leletša California. Selo sa pele,
ke tla tšea seamogedi, ka leletšamokgokaganyi. “Sentrale?”

“Ee.”
160 “Nteleletše Semangmang, ka California.” Ke swanetše go ya
go kgabola sentrale. Le bona se ke se rago? Go tloga ntlong ya ka,
ntle go ya sentrale; go tloga sentrale, go kgabaganya setšhaba.
Yeo ke yona.
161 “E ka ba eng le kgopelago Tate ka Leina la Ka, Ke tla e dira.”
Selo sa pele le a tseba, re swanetše go ya go kgabola Sentrale.
Selo sa pele, o swanetše go leletša Matlakala, go bona ge eba go
lefelo le le bjalo. A yeo ke nnete? Gomme o hwetša lefelo, ka gona
o a ngwala gomme wa re, “Tate!”

“Ee?”

“Leineng la Jesu, mphe se.” Šeo yona.
162 “Ka nnete, morwa wa Ka! E pholake ka gare.” Sekwi se tla
se dikologela morago go theoga go kgabola mothalo, Lentšu la
Modimo le dirilwe go bonagala. Kgonthe, ke yona. Seo e no ba
ka fao Beibele e lego bonolo, badumedi ba lego, phološo e lego.
Se sengwe le se sengwe seo Modimo a se tshepišitšego se Fale.
Ke sa gago. E no se kgopela. E ka ba eng yeo A e hwetšego, ke
ya gago.

163 Šeo yona, selo ka moka, gomme re e rata bjang! A ga se
sejo go soulo ya gago? [Phuthego e re, “Amene.”—Mor.] Gomme
nako le nako ge re dumela, tshetlana ye nnyane yela ka fale e
no ba ye kgolwane, ye kgolwane, ye kgolwane, e kokomoga, go
fihla, morago ga lebakana, e no ba, o dumela dilo tšohle. Gomme
ge dilo tšohle di thoma go tsena, lerato le a thoma, le a tsena;
pelaelo, lehloyo, kgalefo, poifo, e no fofela ntle, ka mokgwawoo.
E no šwalalana, e no ba ye kgolo kudu, go fihla e no phatlola
legapi le lennyane la kgale. Le bona se ke se rago? Lefase lohle le
hlatswitšwe. Re gola tšatši ka tšatši kamogauwaModimo.
164 Bjale le hlokomela batho bale, ba ka dula le go re, “Gabotse,
ke amogela Morena.” O tšea lentšu la bona bakeng sa yona. Ke
tla dira, le nna. Ga ke kgone go ahlola. Modimo o a dira. Eupša
ka go mengwaga ye lesome go tloga bjale, ga se ba ke ba tsoge ba
tšwelapele nthathana; go no dula thwi ka go lefelo la go swana
la kgale. Le a bona?
165 Re a gola tšatši ka tšatši. Letšatši le lengwe le le lengwe
pelo ya rena e swarwa ke tlala, e tšwelapele e eya pele. Go ne
se sengwe se mela ka gare ga gago. Amene. O ba yo mogolwane,
go phatlalela ntle, go kgona go tšea bontši…?…Paulo o rile,
“Ge le…” O boditše kereke ya Bakorinthe, o rile, “Le a gola, go
gola. Eupša ge le swanetše go ba barutiši, le sa lemasea a hlokago
thuto.” A yeo ke nnete? Mola, le swanetše go ba barutiši; Sengwe
ka fale, se golago, se kgoromeletša ntle, se dira bogolo. Moya wo
Mokgethwa, o a gola.
166 Tswalo ye mpsha! Ge tswalo e tswetšwe go tšwa ka ntle, go
tšwa ka gare go ya ka ntle, ngwana, e a gola ge e phela. Ge e sa
dire, e a dula. A yeo ke nnete?Gabotse, ge Tswalo e le ka gare, a ga
ya swanela go gola? Kriste ka pelong ya gago o swanetše go be a
gola tšatši ka tšatši, a eba yomogolwane, maatla kudu, o kwešiša
dilo bokaonana, o a lebalela, o sepelela pele bjalo ka ge Modimo
a ka dira, “go fihla Kriste a bopega ka go wena, kholofelo ya
Letago.”
167 Re swanetše go lwa le bafokodi go fihla ba godile ka botlalo
ka goKriste Jesu. Ka gona kemašole amabotse. Ka gona ba ya ka
ditlhamo tša go tlala. Bolela ka bona; o se ba gobatše. Ba ba sega,
ba dira metlae ka bona; ga ba iše felo ka yona. Ba ne selo se tee;
ba no ba ba bagolo kudu, nna, ba nno tlala kudu ka Letago. Selo
se nnoši o swanetšego go se lahla ke kobo ye ya kgale ya nama,
gomme e no ya thwi pele Letagong. Le a bona?
168 Yo mongwe o re, “O a tseba, yo mongwe o rile o be o le
moikaketši, Mdi. Jones?”

“O dirile? Gabotse, Modimo a ba šegofatše.”
169 “A le a tseba dilo tše di itšego-itšego di ya pele ka kerekeng
yeo, di be di se tša swanela go be di eya?”

“Gabotse, ke tla e rapediša.” Le a bona? Bogolo!

170 Oo, ge o le yo monnyane, gona o re, “Oo, ke yena? A nke ke
tsene ka gare. Ke lehlakore lefe ke swanetšego go le tšoena? Le
a bona? Fao ke mo o tsenago bothateng. Fao ke mo o sa kgonego
go gola.
171 Eupša ge o gola go lekanela, bogolo go lekanela, le a bona, o
kokomogile. E sego feela go kokomoga, eupša go gola. Kriste o
gola ka go wena, o golela go šia bohlwele, o bo tšeela ka ntle ga
gago; o bo kgoromeletša ka ntle. Ge Modimo a etla ka gare, o no
kgoromeletša ntle. O re, “Oo, kemo gonnyane bjang, ke baswa ba
bakae, ke digotlane tše kae, go ngangana le go phegiša.” Eupša,
selo sa pele le a tseba, Seo se no gola ka godimo ga yona. Ga se
sa na sekgoba go yona. “Oo, ke be ke fela ke hloile go bona se, le
go hloya sela. Eupša, le a tseba, ke no ba gore ke se fe šedi ye e
itšego go yona gape.” O a gola. Ee, mohlomphegi.
172 Le a tseba, ge o le yomoswa, ba tleleima gore o na le mahloko
a go gola ge o gola. Le tseba se ke se rago. Go ra gore o ba yo
mogolwane, gannyane. Le a tseba, o tšea, matsogo a gago a tla
ba bohloko. Gomme maoto a gago a tla ba bohloko, ge o gola,
digotlane. Ke bile le yona. Ke be ke eba yo mogolwane nako
yohle. Oo, nna!
173 Dinako tše dingwe re na lemahloko a go gola ge re fihla go ba
banna le basadi, ge re tswalwa ka Mmušong wa Modimo, Kriste.
Eupša, selo ka seo, se bohloko; selo ka Se, Se no go dira o thabe le
go thaba. Kemahloko a go gola. O ya ka ntle, o ba yomogolwane,
go ba monna yo mogolwane bjale, se o bego o le sona. O ka kgona
go lebelela godimo ga dilo.
174 E sego o no ba le magetla a mphaphathi; seo ga se re selo
ka yona. Eupša o mphaphathi ka mo, le a bona, e sego go
kgabaganya mo. Ka fa, fa ke moo o swanetšego go phatlalala,
o be yo mogolwane, ka pelong ya gago, ka bokagare. Ge Kriste a
etla ka pelong, gona O tla ka molomong, gona O tla ka mahlong.
O tla ka monaganong.
175 O tla ka molomong. O go dira o bolele go fapana. Ga o bolele
boka o be o dira. Kriste o tsene ka molomong wa gago. O ile wa
gola bjale go tšwa pelong ya gago, lerato la gago o bilego nalo
bakeng sa Gagwe, go fihla o ka kgoka leleme la gago. Ngwanešu,
seo ke selo se segolo.
176 Ka gona, selo se se latelago le a tseba, e golela ka mahlong a
gago. Selo sa go latela le a tseba, le hwetša, dilo tšela tša kgale
tša kganyogo le bego le di lebelela, o tla retolla hlogo ya gago.
O a gola.
177 Ka gona, selo sa pele le a tseba, o sa retolla hlogo ya gago,
eupša o a nagana. Le a bona? Ka morago ga lebakana, e gola ka
monaganong wa gago; ebile ga o sa nagana ka yona gape. Ka
gona o no ba mošemane yo mogolo gagolo nako yeo. O tla ka go
wa go tlala, wa go gola monna, o phelela Morena. Kafao, gona, o
ka go Kriste gona, sebopiwa se seswa.

178 Bjale, ge baapostola ba ba thoma go amogela Woo, oo, ba
be ba thabile kudu! Ba naganne, “Oo, nna, a se ga se kgahliše!”
Gomme Moya wo Mokgethwa o be o ba tladitše, gomme ba be ba
le ntle kua, ba fodiša balwetši le go dira matete.
179 Gomme go be go le moisa yo monnyane ka leina la Petro, le
Johane. Ba fetile go kgabola kgoro, gomme e be e le ye Botse, ka
go tema ya 3 kua. Gomme ba…
180 Re bile le nako ye ntši go mekamekana le yona; eupša ga
re nayo. Re swanetše go hlaganela bjale, go ya fase bakeng sa
ditemana di se kae. Ke thoma bokamorago gomme ka se tsoge ka
fihla go tema ye ke bego ke bolela ka yona. Kafao, gona, o tsena
ka go e direng. E no ba ye botse kudu! Ke, nthathana ye nngwe
le ye nngwe, gabotse. Gomme ke, feela mogohle o O hwetšago, o
no se nyake go O tlogela. E no ba…
181 Theetšang, ke badile Beibele lebaka la mengwaga ye
masomepedi tharo. Gomme ge nkabe ke se ka bala eupšamothalo
o tee, nkabe ke sa kgona go rera ka mothalo o tee wola, ka
sehlogo se seswa bošego bjo bongwe le bjo bongwe, selo se seswa
bošego bjo bongwe le bjo bongwe. Le a bona, E no ba kgonthe
kudu! E šušumeditšwe. Ge e šušumeditšwe, ga go na…Ga e na
le mafelelo. Ke ya ka gosafelego, go ya ka gosafelego. Ge Lentšu
le tee, “Ke nna Morena,” o ka kgona go rera ka seo lebaka la
mengwaga ye milione tše lekgolo, gomme se tla no ba bonanana
bjalo ka letšatši le boletšwego. Le a bona, e no ba go se fele. E no
ya pele, le pele, le pele, le pele, le pele, le pele, le pele. Ga go na
mafelelo go Yona; o no tšwelapele o eya.
182 Bjale theetšang se. Bjale, barutiwa, ba bile le nako ya go
makatša. Gomme Petro o ile ntle go kgoro ye e bitšwago ye Botse,
yena le Johane. Ba be ba le godimo kua ba rapela, ba na le nako ya
gomakatša. Gommemo go be go robetše monna ka ye nnyane…
o be a golofetše. Le tseba se motho wa segole a lego, mohuta wa—
mohuta wa go se kgone go sepela. Mohlomongwe o be a na le
atheraitisi, goba se sengwe. “O be a golofetše go tloga popelong
ya mmagwe.
183 Petro o lebeletše, go feta fale, a bolela le Johane. O rile,
“Bjale re ya ka tempeleng, go rapela.” A re, “Johane, bjale a ga
re ne nako ya go makatša?” Goba, se sengwe boka seo; letago
ka pelong ya bona. Ba ile ba swanela go šetša se ba bego ba se
bolela, ka baka la gore batheeletši le batho tikologong, ba be ba
phegelela-…Ba be ba hlomerwe kudu.
184 Fale go be go robetše monna, a golofetše go tloga popelong
ya mmagwe; modiidi, mokgopedi wa kgale. O lebeletše ntle kua;
gomme o be a nyaka se sengwe. Petro o rile, “Bjale, silibere le
gauta, ga ke natšo. Ga ke na tšhelete ye e itšego. Eupša se ke nago
le sona ke tla go fa sona, ge o nyaka go se amogela.” Gomme o
lebeletše godimo go yena, o ka re go amogela se sengwe. O rile,
“Leineng la JesuKristewaNasaretha, emelela gomme o sepele.”

185 Gomme kafao monna ga se a kgona go šutha. Kafao Petro
o nno sepelela godimo le go mo tšea ka seatla, yena le Johane,
bobedi, gomme ba mo phagamišetša godimo. O rile, “A ga se wa
kwa se re se boletšego? Emelela gomme o sepele.” Yeo ke yona.
Monna o emeletše. Gomme, a fodile, gobaneng, o rile…Selo
sa pele le a tseba…O nno mo swara fale gannyane nthathana,
gomme marapo a gagwe a dikokoilane a kaonafala gannyane
nthathana, gomme a tlogelela.
186 O rile, “Gabotse, lebelela fa!” Gomme šole o ile. Gomme
selo sa pele le a tseba, o thoma go tshelatshela, le go taboga, le
go kitima.
187 Gomme le tseba se batho bale ba se boletšego? Ba rile,
“Bothata ke eng ka bona banna?” Gobaneng, ba ba tšeetše ka
kua le go ba itia, le go ba bea ka kgolegong. “Gobaneng,” ba rile,
“ga se ba swanela go dira se. Ga se nke ya tla ka kereke.” Ke lena
bao. Bjale tema ya 4, go thoma.

Gomme ge ba be ba bolela le batho, baprista, le balaodi
ba tempele, le Basadutsei, ba tla godimo ga bona,

188 Petro le bona ba sa bolela le batho. Oo, ba be ba le. Theetšang
godimo fa. A nke ke hwetše feela temana goba tše pedi kamorago
ga ye, ka go tema ya 3, mohuta wa go e thekga gannyane fa. A re
tšeeng temana ya 20. “Gomme o tla romela Jesu…”Petro a rera:

…o tla romela Jesu…yo pele a reretšwego lena:
189 Kabaprofeta le se sengwe le se sengwe, le a bona, o ba boditše
ba swanetše go e amogela, eupša ga se ba ke. O ba boditšemorago
kua, o rile, “Ka diatla tše mpe le bapotše Mokgomawa Bophelo.”
O ba boditše. O rile, “Le e dirile ka go hloka tsebo, gobane
Modimo o rile o ya go e dira.”
190 Gobaneng baprista bale ba se ba kgona go dumela?
Gobaneng ba se ba kgona ba bodumedi, banna ba bakgethwa…
Oo, nka se kgone go tlogela se se feta, Ngwanešu Neville.
[Ngwanešu Neville o re, “Amene. Eya pele thwi.”—Mor.]
Lebelelang, ba bodumedi, banna ba bakgethwa, ba phela ka go
nthathana ye nngwe le ye nngwe ya seetša ba bilego le sona, le se
sengwe le se sengwe gape! Ba bodumedi, banna ba bakgethwa,
gomme, “Ga se ba kgona,” Beibele e rile, “ba be ba ka se kgone go
dumela goMorena Jesu.”Gobaneng?Modimo o e kgethetšepele.
191 Jesaya o e boletše, gomme o rile, “Ba na le mahlo…” O
rile, “Ba ka se kgone go dumela go Morena,” gobane Jesaya o
rile, ka tlase ga tšhušumetšo. Modimo o e lahletše fase go yena,
e ka ba mengwaga ye makgolo seswai pele ba etla. O rile, “Ba
ne mahlo, gomme ga ba kgone go bona; ditsebe, ga ba kgone go
kwa.” Gomme, kagona, ga se ba kgone go amogela Jesu. Ga go
kgathale ba be ba nyaka gakaakang go dumela, go be go le se
sengwe seo se bego se ka se ba dumelele, gobane Modimo o be a
boletše bjalo.

192 Ngwanešu, o swanetše go ba motho wa go thaba thabithabi
ka lefaseng, go tseba, mosong wo, gore o dutše fa bjalo ka
modumedi go Morena Jesu. Ee, mohlomphegi, ngwanešu! Ga
le lemoge, goba modiradibe ga a tsebe se go se rago, gore ge
RamaatlakamokaModimo o kokota pelong ya gagwe!Gobaneng,
ga go na selo go swana le yona, ga go felo. O ka se kgone…O ka
kgona go puruputša le go kama magodimo, gomme o ka se kgone
go hwetša e ka ba eng go lekana le seo, gore ka fao yomokgethwa,
Modimo mohlokamagomo a tla tlago fase le go kokota pelong ya
mojako wa modiradibe, le nyaka go phela bokgotsi le yena. Fše!
Go swanetše go re dira re kgaole re tlemologe, yo mongwe le yo
mongwe.
193 Bjale bonang. Šetšang fa. O rile, “E rerilwe pele go lena.”
194 Bjale theetšang. Ebile pele ga tswalo, goba ebile pele ga
lefase la pele ga meetsefula, lefase la pele ga meetsefula, pele
le senywa ka meetse, Jesu Kriste o reretšwe batho. Ka serapeng
sa Edene, JesuKriste o reretšwe batho. A le be le tseba seo?
195 Ge Jesu a hwile sefapanong, go phethagatša…Yoo e be e
le Jesu, e sego Moya wo Mokgethwa ka go Yena. Le a bona? Ge
A hwile mo sefapanong, gomme soulo ya Gagwe, e sego Moya
wa Modimo, eupša soulo ya Gagwe e ile heleng, gobane O be a
swanetše. Beibele e rile O tla be a tla dira. Eupša Jesu o dumetše
gore O be a tla tsoga gape mo matšatšing a mararo, gobane O
tsebile matšatši a mararo tshenyego e be e tla tsena.
196 Gomme Dafida o rile, “Nka se tlogele Yena mokgethwa wa
Ka a bona go bola, ebile Nka se tlogele soulo ya Gagwe ka
heleng.”
197 Jesu o rile, “Lena senyang mmele wo, mo matšatšing a
mararo o tla tsoga gape.” Mo matšatšing a mararo! O be a se fao
tlwa, go motsotso, matšatši a mararo. E bile nako ye nngwe ka
gare ga matšatši ale a mararo, O tla tsoga gape. Ka gore O tsebile
O be a tla ya go…Mmele wa Gagwe o be o tla bola, ka mantšu a
pepeneneng; o tla gwahlafala, go sepela, ka morago ga matšatši
a mararo.
198 Gomme O tsebile gore ga go le sele e tee e bego e tla bola, ka
gore O rile, “Nka se tlogele Yena mokgethwa wa Ka go bona go
bola.” Haleluya! Jesu, ka Lengwalo le tee, o boletše ka moreri wa
go kgeloga, ka tlase ga tšhušumetšo, o e dumetše, le go tshepa
soulo ya Gagwe go ya heleng. Yeo ke nnete. [Ga go selo go
theipi—Mor.]
199 Gomme O ile le go rerela disoulo tšeo di bego di le ka
kgolegong, bao ba sa sokologago ka go matšatši a go pelofala
a Noage, ge areka e be e lokišwa.
200 Ba bile le Henoge le bohle ka moka ga bona, le diphiramite
le se sengwe le se sengwe, ge ba di hlama. Gomme ba rerile
Morena Jesu Kriste go bona, gomme ba ganne go e amogela. Go

beng hlogothata, monagano wa godimo, gomme ba ganne go O
amogela!
201 Gomme Jesu o tla go dikgoro tša hele, gomme o rile, “Ke
nna Yo baprofeta ba rilego o tla ba mo.” [Ngwanešu Branham
o kokota godimo ga phuluphithi—Mor.] Haleluya! “Le a bona
ke mo! Lentšu la Modimo ga le palelwe. Mengwaga ye dikete e
fetile, mengwaga ye dikete tše nne, eupša ke mo. Madi a Ka a
godimo ga Khalibari mosong wo. Nnete. Lentšu la Modimo ke
kgonthe, kafao gobaneng le se la sokologa?” Ba be ba lahlegile
le go lahlega.
202 Go tla ba bjalo ge go Tla ga Morena go tla tla gape. Lentšu la
Modimo ga le palelwe. Se A rilego se tla direga se tla direga, ga
go selo se ka kgonago go Le thibela. Ga go sešitiši se ka kgonago
go Le thibela. Ga go kgathale gore dinako di fetoga bjang, ka fao
batho ba fetogago, ka fao bareri ba fetogago, ka fao dikereke di
fetogago; Lentšu la Modimo le tla šala, le ya go tla. O tla ba fa. O
tla tla ka letago la Gagwe, le Barongwa bohle ba Gagwe. Yeo ke
nnete. Lentšu la Modimo le boletše bjalo.
203 Gomme letšatši le lengwe, motho ka motho yo mongwe le yo
mongwe a dutšego ka kamoreng ye, lehono, o tla bea bohlatse,
go Mmona a etla ka Letagong. O tla be a etla, go thabo ya gago
goba go bohloko bja gago, e tee goba ye nngwe. Yeo ke nnete. O
swanetše go tla. Lentšu laModimo ga le palelwe.
204 Elelwang Sehlwaseeme sa Tokologo godimo kua, ntle ka
letsogong, bošego bjoo. Ke a thanka ke se boletše mo pele.
Ke bone diphorogohlo tše nnyane tšela tša kgale di robetše go
dikologa fale, go dikologa galase ye kgolo yela fale, ka dihlogo
tše nnyane tša kgale di bethilwa go tloga. Ka re go mohlahli, ka
re, “Go lokile, ke eng, tšona fao?”
205 O rile, “Gabotse, di bile le ledimo bošegong bja go feta.”
Gomme o rile, “Ge dietša di be di tuka go Sehlwaseeme sa
Tokologo, dinonyana tše nnyane tša kgale di swerwe ntle kua ka
go ledimo, le leswiswi. Gomme go na le gore di leke go šomiša
seetša, go fofela polokegong, di fofetše kgahlanong le sona, tša
leka go se tima.” Bjale, sona seetša sa go swana seo se di dirilego
go hwa, se ka be se di dirile go phela, ge di ka be di se šomišitše
gabotse. O rile, “Gomme di robetše fale, gobane mabjoko a tšona
a gobetše. di be di leka go tima seetša. Di amogetše seetša, gomme
tša re, ‘re a go leboga,’ gomme tša se dumelela go di etella pele;
di lekile go se tima.”

Ke rile, “Tumišang Modimo!”
206 Baganamodimo ba tla tsoga, dithutotumelo di tla tsoga,
batho ba re, “Beibele ga se ya nn-…nnete. Ga se ya
šušumetšwa.” Ba no be ba itiela mabjoko a bona ntle. Mola, ba
ka kgona go tšea—ba ka kgona go ba iša Letagong. Ke Seetša,
lebone, tseleng, le go batho. Gomme monna goba mosadi e ka
ba mang yo a ka amogelago Lentšu la Modimo, le go re, “Nka

no se Le kwešiše, eupša, Morena, ke tla sepela ka go Lona go ya
Seetšeng.”

Re tla sepela Seetšeng, Seetša se sebotse sela,
Se tšwa fao marothodi a phoka ya mogau a
tagilego;

Phadima gohle go re dikologa mosegare le
bošego,

Jesu, Seetša sa lefase.
207 Nnete, re tla sepela Seetšeng. E sego go leka go Se tima, e sego
go leka go re, “Se ga se nnete. Ye ke phošo. Gomme, Yeo, yeo ga
se nnete. Gomme Yeo ga se nnete.”
208 OModimo, o se ntire ke bethe kgahlanong le Seetša sa Gago.
A nke ke Se amogele ka pelong ya ka, gomme ke re, “Ke nnete,
Morena. Gomme ke tla sepela Seetšeng.”
209 Tšona dinonyana di ka be di tšere seetša sela, gomme tša se
puruputša thwi go dikologa, ge se be se sepela tlase go kgabola
fale; gomme tša ya thwi pele ka sebotwaneng se sebotse sa
ntlo tsoko felotsoko, ka go seširelo felotsoko, gomme tša be di
šireleditšwe go tloga go ledimo.
210 Gomme ka ga ledimo le legolo le la fomale, ledimo le legolo
la go hloka kgahlego, ledimo le legolo la go gana Modimo.
“O Modimo, o se ntire ke leke go itiela Seetša ntle. A nke ke
Se šomiše go sepelela ka gare. Ke a Se dumela, Morena.” Ke
lena bao. Sepelang ka Seetšeng. “Bjalo ka ge ke Se bona ka
Lengwalong, seo ke Seetša. Ke Lentšu la Modimo, gomme a nke
ke sepele ka go Lona. Morena, Morena, a nke ke sepele ka go
Lona; le gatee, ke se tsoge ka leka go Le gana.”

Gomme o tla romela Jesu…yo a bilego pele a rerelwa
lena:
Yo magodimo a swanetšego go mo amogela, go fihla

nako ya pušetšo ya dilo tšohle, ye Modimo a e boletšego
ka molomo wa baprofeta bohle ba gagwe ba bakgethwa
ge e sa le lefase le thoma.

211 Temana ya 21 ya tema ya 3, “Pušetšo yohle ya dilo tšohle,”
ge go tla ba le magodimo a maswa, lefase le leswa, mmušo wo
moswa, ekonomi ye mpsha, oo, nna, kgoši ye mpsha, bophelo bjo
boswa, mathomo a maswa a go se be le bofelo, oo, nna, lebaka le
leswa, nako ye mpsha, batho ba baswa.
212 Oo, ke thabile kudu ke ne tshepišo ya Modimo, go se palelwe
kudu, gore O ile heleng go e hlatsela. Modimo wa go swana o
ntshepišitše ke tla ba fale ka Bophelo bjo bosafelego, gobane ke
amogetše Morwa wa Gagwe, Kriste Jesu, le go dumela lentšu le
lengwe le le lengwe A le boletšego go ba Therešo. Go no swanela
go ba fao! Oo, nna! A selo sa go makatša!
213 Re swanetše go ba leratong le Yena bjang, yola wa go ratega,
wa go se palelwe, Yena Mokgethwa wa Modimo! Ka fao re

swanetšego go Mo rata, le go dira se sengwe le se sengwe gape
go ba sa bobedi! Se sengwe le se sengwe, le legae la gago,
le lapa la geno, le se sengwe le se sengwe, le bohle batho ba
geno, se sengwe le se sengwe gape, ke sa bobedi. “Yo a ka
se tlogelego tate, mme, kgaetšedi, ngwanabo, monnamogatša,
mosadimogatša, bana, goba legae, e ka ba eng e lego, le go latela
ka morago ga Ka, ga se a swanelwa go bitšwa wa Ka. Gomme yo
a tla beago seatla sa gagwe go mogoma gomme ebile a retologa
go lebelela morago, ga a swanela go lema.”
214 Mphe Oli ka leboneng la ka, Morena. O Modimo, nno ntlatša
gape le gape. Ntlhabele kgahlanong le dilo tša lefase. A nke ke
hlabelwe go tšwa go dilo tšohle tša go hloka modimo, ke se ke
se nyakago. A nke Moya wo Mokgethwa wa Gago o tle go nna,
gomme o ntire ke hlabelwe kgahlanong le dilo tšohle tša lefase.
215 Ke nyaka go bona Jesu. Ke nyaka go bona Jesu. A ga le? Yeo
ke nnete. Jesu, Mophološi wa ka, therešo kudu! Eupša ge ke fihla
lebopong lela Nageng ya kgolekgole, ke goroga godimo fale ka
Nageng ye mpsha, ke sa tsebe motho, gona ke nyaka go bona
Jesu. Ke a tseba ke tla ba le Mogwera Fale. A ga le? Gona Jesu
o tla mpontšha mama, O tla mpontšha baratwa ba ka, le bohle
baratwa ba ka go ntikologa nako yeo. Mmm!
216 Moo ke ge “pušetšo ya dilo tšohle.” Le a bona? Theetšang. A
nke ke bale yeo gape, temana ya 21.

Yo magodimo a swanetšego go mo amogela (ke gore,
magodimo a swanetše go amogela Jesu, le a bona) go
fihlela nako ya pušetšo ya dilo tšohle—dilo tšohle tše
Modimo a di boletšego ka molomo wa… baprofeta ba
gagwe ba bakgethwa ge e sa le lefase le thoma.

217 Oo, nna! A monna yo a šušumeditšwego yo a bego a eme fao!
Go le bjalo, Beibele e rile, “O be a sa tsebe selo le go se rutege.”
O fodišitše monna mo kgorong e bitšwago ye Botse, ka tumelo ya
gagwe Leineng la Jesu Kriste. Nnete.
218 Gomme bona, bona barutiši ba bodumedi, Dingaka tša
Bokgethwa, godimo le godimo, gomme ye kgolokgolo ya kereke
le se sengwe le se sengwe, o rile, “Tlema monna yola! Mmee ka
kgolegong!Ka baka la eng, bohlanya bjola, ke ditšiebadimo!”
219 Eupša o tsebile se a bego a bolela ka sona. Ba tšere tsebo go
bona, ba tseba gore ba be ba na le Jesu.
220 O Modimo, ya, yeo—yeo ke thuto ye ke e nyakago. Ge nka
kgona go phela kgauswi go lekanela le Modimo go fihla ba
bangwe ba kgona go bona Kriste ka go nna, le Kriste ka go
lena, yeo ke thuto yohle ke tshwenyegago ka yona. Fao ke mo
ke nyakago go ba.
221 Ga ke nyake ba re, “Gabotse, bjale popopolelo ya gagwe
e kaone kudu, gomme o na le thuto ye bjalo, gomme o tseba

thutamodimo.” Oo, nna! Modimo, tloša yeo. Ga—ga ke…Ga ke
na le yona, gomme ke thabile ka yona. Le a bona?
222 A nke ke be le Jesu, moo nka kgonago go sepela, gomme
batho ba re, “Mothaka yola, ga ke mo dumele, ke…eupša ka
kgonthe o—o bile le Jesu.” Seo, a seo ga se se le ba nyakago ba
se bolela ka lena? “Mosadi yola, mosetsana yola, monna yola,
mosadi yola, o bile le Jesu. Ee, mohlomphegi. Gabotse, šetšang
bophelo bja bona. Lebelelang ka fao ba phelago, gomme šetšang
ka fao ba sepelago. Šetšang ka fao Modimo a ba šegofatšago le
go ba hlompha. Gomme ge ba ne diphošo tša bona le dilo, boka
tšeo, di nno ya, ka mokgwawoo, gomme ba sepelela thwi pele, ka
mokgwawoo.”Oo, nna, yeo ke tsela ye ke nyakago go ba. A ga le?
223 Bjale, lebaka la metsotso ye lesome, a re baleng ye, tema ka
moka ye, goba go thoma tema ye, a ke re, ya 4 tem-…tema ya 4.

Gomme ge a bolela le batho, le baprista, le Basadutsei
ba tempele, le Basadutsei (a ke re) ka go…ba tempele,
le Basadutsei, ba tlile godimo ga bona,

224 Bjale Basadutsei šeba, ba ba sa dumelego. Seswantšho
sa kgonthe sa dikereke lehono, tšeo di sa dumelego go tša
kagodimogatlhago. Ba nno se kgone go e dumela. Bjale elelwang,
elelwang, go na le batho lehono ba ba sa dumelego ka go mo—mo
Moya wo Mokgethwa o buša le go buša Kereke. Ga ba dumele
go mehlolo. Ga ba dumele go maswao. Ga ba dumele ka go tša
kagodimogatlhago. Ba no se kgone go e dumela. Bjale, moyawola
ga se selo se seswa. Wona šo thwi fa go Basadutsei. Ba dumetše
selo sa go swana. Le a bona, meboya ga e hwe. Batho ba a hwa;
meboya e ya pele.
225 Modimo o tšere Moya wa Gagwe, o tšere motho wa Gagwe,
Eliya, gomme karolo gabedi ya Moya wa Gagwe e tlile godimo
ga Eliya. A yeo ke nnete? Gona e ka ba mengwaga ye makgolo
seswai moragorago, wa tla go Johane Mokolobetši. A yeo ke
nnete? Gomme o tla thwi pele go theoga go letšatši la mafelelo
gape. Je-…
226 Modimo o tšere Morwa wa Gagwe, Morena Jesu. A le dumela
seo? EupšaMoyawaGagwewa tlamorago. A yeo ke nnete? O bile
go Martin Luther. O bile go John Wesley. O bile tlase go kgabola
lebaka. O bile go Sankey, Moody, Finney, Knox, Calvin, bohle ba
bona, le a bona. Wa tla thwi pele go theoga, gomme bjale o ya
thwi pele lehono. Lebelelang bana ba bona morago kua, ba no
gana se sengwe le se sengwe bona batho ba bego ba dumela ka
go sona; eupša e sego bathomi.
227 Ge ke eme e se kgale botelele ka thoko ga mothomi yola
yo mogolo a emego fale, ke lebeletše gomme ke naganne, “O
Modimo, lebelela fale, Dwight Moody.” Ke naganne, “Lebelela
godimo fa. Gomme monna yola, dilo tše a dumetšego ka go
tšona; maatla a Modimo, tša kagodimogatlhago. Go se rutege!
Dipuku tša gagwe tše le di balago, le bona ba ba di ngwadilego.

O di ngwadile, yenamong, eupša ke mang a di pholetšhitšego?
Popopolelo ya gagwe e be e šiiša. O bile le thuto ya kereiti ya
boraro, gomme moroki wa dieta wa kgale. Eupša, ngwanešu, o
rometše seripa sa milione wa disoulo go Modimo. Le a bona? E
be e le eng? Ba be ba tla mo rakela ka ntle ga kereke, gomme ba
re o be a le lehlanya le se sengwe le se sengwe gape. Eupša o ile
ntle gomme o bone sehlopha sa banna…
228 O be a na le molaetša pelong ya gagwe. O be a swanetše go
rera kudu, o be a sa tsebe gore a ka dira eng. Kafao o ile gomme
o rekile lepokisi la seeta go tšwa go monna; legong, le legolo,
la kgale, lepokisi la dieta la kota. O lefile disente tše lesome
bakeng sa lona. O le beile ntle khoneng. Gomme banna ba ba etla
kgauswi. O eme fale gomme o rerile, thwi mo khoneng, go bona,
ka mokgwa woo. Yeo ke nnete. Gomme ke nagana ka kereke ye a
bilego le yona, gomme lebelelang Beibele yaMoody lehono.
229 Gomme ke naganne, “Lebelelang John Wesley!” Ge ke eme
thwi ka lefelong moo monna a hwilego. Ke be ke apere kobo ya
gagwe ye a bego a e apere, e thankgetše. Ba e beile godimo ga
magetla a ka, feela ka go hlompha go beng fale, ge ke rapeletše
kgoši. Ge…Gomme ke e beile magetleng a ka. Ke eme ka
phuluphithing ya gagwe, gona moo a bego a yago mosong wo
mongwe le wo mongwe ka iri ya bohlano, gomme ke rerile go
batho ba makgolo a lesometlhano.
230 Ke dutše ka setulong sa gagwe, moo a thopilego molwi wa
kgogo yoo…moisa o be a fela a elwa, o bile le dintwa tša
mokoko. O mo thopetše go Kriste. Gomme o bile le mokgopha
godimo ga yona, ka mokgwa wo, le dinaka tše pedi tše kgolo,
le lefelo boka le le dutšego godimo ka lehlakoreng le boka mo,
moo ba tla tšeago rekoto ya dintwa. Gommemorago ga geWesley
a sokologile, Wesley o sokolletše monna yo go Kriste, morago o
mo fa setulo. Gomme ke dutše ka setulong gomme—gomme ke
rapetše.
231 Ke dutše ka saleng ya gagwe moo, o be a le thwi fa ka
Amerika, o bile le segolana se sennyane sa sephiri ka morago ga
yona, ge a be a dulamorago godimo ga pere ya gagwe, o retolletše
bogato bja sala bja gagwe go dikologa ka mokgwa wo. Gomme
tseleng ya gagwe go tleng fa, le Asbury le bona, o be a tla dula fale
le go ngwala melaetša ya gagwe le dilo, ka mokgwawoo, bjalo ka
geModimo a tla mo fa yona. Ge a be a sa kgone le go tšea nako go
ema kae kapa kae, o nametše pere ya gagwe, thwi fa ka Amerika,
a dutše salang. Gomme ke naganne, “OModimo!”
232 Ke eme fale moo segopotšo sela se agilwego go yena. Moo,
nako ye nngwe, go rera phodišo Kgethwa, gomme kereke ya
godimo ya Engelane ya lokolla phukubje, le go maphefo godimo
fale, le go e kitimiša go kgabola bogare ge Wesley a be a rera
phodišo Kgethwa. Gomme Wesley o šupile monwana wa gagwe
ka sefahlegong sa gagwe, gomme o rile, “Letšatši le ka se dikele,

godimo ga hlogo ya gago, makga a mararo, gomme o tla be o
mpitša go go rapelela.” Gomme monna o hwile mantšiboa ao ka
dikerempe ka mpeng ya gagwe, a mmitša, Wesley a tla go mo
rapelela.
233 Monna yola wa go swana; o ka kgona go dula ka kerekeng
ya gago le go kwa Ngk. Church le bona, tšona dithuto tša kereke
ya go swana yeo e dumetšego selo sa go swana, o gana Beibele e
šušumeditšwe.Modimo eba le kgaogelo. Ga ke nyakemokgatlo.
234 Eupša nthuše go phela gore mo molokong wa ka…Nka se
eme ka go moloko wo mongwe. Nka se be le selo go ba ahlola.
Nka se swanele go emela kahlolo le bona. Eupša ke tla swanela
go emela kahlolo le banna le basadi ba ke phetšego le bona. Ke
moo e balwago, mošola ka tsogong, ge matšatši a ka a fedile
gomme ke dirile bokaonekaone bja ka, ge ke le mohlanka wa
Modimo. Modimo o tla Mo tsošetša godimo monna yo mongwe
ka letšatšing leo ge ke sepetše. Kafao ga go bohlokwa go nna go
bea se sengwe go dikologa thutamodimo ya ka; ke nna go phela
ka go Seetša ke nago naso, le go leta go fihla…go Modimo. Go
moloko wo o latelago wo o tlago, O tla ba le monna fao ge moloko
woo o etla godimo. Amene. Oo, nna!
235 “Go nyamišweng.” Theetšang Basadutsei ba.

Ba nyamišitšwe gore ba rutile batho, le go rera ka Jesu
tsogo ya bahu, ya kagodimogatlhago.

236 “Oo,” ba re, “seo ke…Oo, re dumela go tsogo ya bahu. Eupša
bjale, phodišo Kgethwa le dilo tše dingwe, tšeo di lego ntle.”
Gobaneng, ke diabolo wa go swana. Ke selo sa go swana. Le
a bona?
237 Bjale, wona matšatši, ba rile, “Oo, re a tseba A ka kgona go
fodiša. Eupša O itira Modimo ka Boyena, ge A lebalela dibe.”
Bjale diabolo yola wa go swana o nno e retollela thwi morago
tikologong, a re, “Lehono A ka kgona go lebalela dibe, eupša A
ka se kgone go fodiša.”
238 Ge A le Modimo, A ka kgona go fodiša, a phološa, a lebalela
dibe, goba eng kapa eng. O dula a le Modimo, wa go swana
maabane, lehono, le go ya go ile. Lebelelang.

Gomme ba beile diatla godimo ga bona, le go ba bea ka
gare sele go fihla letšatši la go latela: gobane bjale e be
e le mantšiboa.
Go le bjalo bontši bja bona ba ba kwelego lentšu ba

dumetše;…
239 Gobaneng? Gobaneng ba bangwe ba bona ba dumetše,
gomme ba bangwe ga se ba ke? Oo, ngwanešu, ba bangwe ba
beetšwe go ya Bophelong bjo bosafelego, gomme ba bangwe ba
beetšwe go kahlolo ya kagosafelego. Ke ka lebaka leo. Seo ke
tlwa. Jesu o rile, “Ga go motho a ka tlago, ntle le ge pele Tate wa
Ka a mmontšha. Tate wa Ka…”

240 Hlapi e ka e ka loma tšeletši ya pshinyaleraga bjang? Le a
bona? E ka se kgone go e dira. Tatso ya hlapi e a fapana go feta
segokgo sa meetse. Noga le hlapi ga di na dijo tša go swana. Le
bona se ke se rago? Ee, mohlomphegi. Hlapi ka mehla ke selo se
tee, gobane o tswetšwe hlapi. O tla ba hlapi go ya go ile. Gomme
monna yo a ka hlatholla…Pshinyaleraga ye e ka nyaka go ba
hlapi. Pshinyaleraga e na le nama ya dihlapi ka go yona, eupša
ga se hlapi. O na le nama ye nngwe ka go yena, le yena. A ka
se tsoge a ba hlapi. Aowa, mohlomphegi. Ešita le hlapi e ka se
tsoge ya ba pshinyaleraga. Ka gore o thomile, pshinyaleraga, o
tla dula a le pshinyaleraga. Gomme o thomile, hlapi, o tla dula a
le hlapi.
241 Gomme monna goba mosadi yo mongwe le yo mongwe,
haleluya, yoo a kilego a tswalwa ka go tsenelela ka Moya wa
Modimo, o ka no kgeloga. Ee, mohlomphegi. Ge o eya morago
ntle, o tla ba motho wa madimabe kudukudu yo o kilego wa lora
ka yena ka bophelong bja gago, go fihla o bowa. Gomme ge o
šitwa go e dira, Modimo o tla tloša bophelo bja gago lefaseng.
Modimo o tshepišitše go e dira.
242 Fa e se kgale kudu, ke sepeletše ka Karatšheng ya Vorgang
tlase fa, gomme ke be ke bolela le moreri yo mokaone yo e lego
moagišani wa ka mo. Gomme ka mehla ke bile le ditlhompho tše
kgolokgolo go monna. O be a le monna wa go loka, moreri yo
mokaone. O sepeletše ntle mekgotheng ye nakong ya kgatelego,
a rekiša ditšweletšwa tša Rawleigh, go rera Ebangedi. Ee,
mohlomphegi.
243 Monna yo mongwe o dirile metlae ka yena, thwi fa ka
Seventh Street, o rile, “Gobaneng o sa dire—dire bjalo-le-bjalo?”
244 O rile, “Mohlomphegi, bjo ke bophelo bja semolao.” O rile,
“Ke rekiša mo, ditšweletšwa tše dingwe, le dilo tše bjalo ka
flouru dikuku, le ge e ka ba eng kapa eng e lego yona, go
dira bokaonekaone bjo ke kgonago, ka gore ke nna modiredi
wa Ebangedi.” Thwi fa mo kerekeng ya Modimo; e be e le
Ngwanešu Ramsey. Gomme o rile, “Ke dira bokaonekaone bjoo
ke kgonago.” Gomme kafao o boditše monna. O tswetšwe ka
kgonthe ke Moya wa Modimo.
245 Ke sepeletše ka Karatšheng ya Osborne tlase fa, letšatši le
lengwe. O rile…Ke rile, “Modimo a go šegofatše, Ngwanešu
Ramsey.” Ke rile…O be a le monna wa modiidi. Ke rile,
“Lebelela godimo ga koloi ya ka ya kgale mo; e swanetše go tšea
leeto.” Ke rile, “Ke no bile le nako ya go makatša.” Ke rile, “Ke
duma ge nkabe o be o na le nna, Ngwanešu Ramsey.”

O rile, “Gabotse, ke a thanka, go be go tla loka, Billy.”
246 Ke lebeletše gomo dikologa. Ke naganne, “Seo ga se kwagale
gabotse.” Le a tseba, o ka kgona go bolela ge se sengwe se direga.
Ke lebeletše godimo go yena.

247 O rile, “Ngwanešu Branham, ke a thanka o a tseba ga ke sa
hlankela Morena gape.”

Gomme ke rile, “Eng?” Ke—ke rile, “Bjale o swere metlae
ka nna.”

O rile, “Aowa, ga ke saMo hlankela gape.”
248 Gabotse, ke naganne o sa no nkgoka. Ke nno ya pele ntle. Ke
ile gae. Ke boditše Meda ka yona. Ke rile, “Ngwanešu Ramsey
o mpoditše ga a sa hlwe a hlankela Morena gape. Go na le se
sengwe ka seo, Meda, seo se no se be gabotse tlwa.”
249 E tsene megalatšhikeng ya ka. Ke ile morago tlase gape. Ke
rile, “Ngwanešu Ramsey, etla fa, ke nyaka go bolela le wena
motsotso.”

O rile, “Go lokile, Billy.”
250 Ke sepeletše godimo. Ke rile, “Ngwanešu Ramsey, ke be ke
le ka fa matšatši a mmalwa a go feta, gomme o mpoditše ga o sa
hlankelaMorena gape.”Ke rile, “O be o nkgoka, a o be o sa?”

O rile, “Aowa, aowa.”
251 Ke rile, “Ngwanešu Ramsey, o ra gore ga o sa hlankela
Morena gape?”

O rile, “Aowa.” O rile, “Ke kgelogile.”
252 Ke rile, “Gabotse, Ngwanešu Ramsey, bokaonana o boele
morago goModimo.”Ke rile, “Etla, eya le nna ka kopanong.”
253 O rile, “Aowa, Billy.” O rile, “Ke—ke no se sa tshwenyega go
Mo direla gape.” O rile, “Ke no…”

Ke rile, “O a Mo dumela?”
254 O rile, “Oo, ke a Mo dumela, eupša ke no se Mo direle. Ke
tlogetše.” O rile, “Go bile dilo tše dintši kudu.”

Ke rile, “NgwanešuRamsey, o se lebelele dilo.Mo lebelele.”
255 Gomme o rile, “Gabotse, Ngwanešu Branham,” o rile, “Ke no
se direleMorena, gomme bokaone ke se bolele ka yona.”

Ke rile, “Gabotse, ngwanešu, Modimo a be le wena, a
go thuše.”

Gommematšatši a semakaemorago ga fao, o babjitše.
256 Modiredi yo mongwe, nka se bitše leina la gagwe, gobane
ga ke na kgonthe. Ke a dumela o dutše ka morago thwi bjale.
Modiredi yo o ile go yena, mokgotsi. O rile, “Ngwanešu Ramsey,
a ga o nyake go tla, go direla Morena?”
257 O rile, “Aowa.”Modimo amo fa, ka batseta baGagwe, makga
a mabedi, ditshebotšo. O rile, “Aowa.” Mo diiring di se kae go
tloga nako yeo, o mo kuketše godimo ka matsogong a gagwe,
gomme o ile Gae. Modimo o mo tšere go tloga lefaseng. Ee,
mohlomphegi.

258 Elelwang, Paulo, se a ba boditšego godimo fale, monna yo
yoo a ka se obamelego Ebangedi? O rile, “Mo gafeleng godimo go
diabolo, bakeng sa tshenyego ya nama ya gagwe, gore soulo ya
gagwe e tla phološwa.” Yeo ke nnete. O ka se bapale le Modimo.
Ngwanešu, Lentšu lela le šušumeditšwe, Lentšu le lengwe le
le lengwe la Lona, le dula thwi go otlologa go mothalo wa go
matlola. Yeo ke nnete. E tla ba gore o goga mothalo…Eupša ge
o kilewa tswalwa keMoyawaModimo, omorwawaModimo.
259 Bjale, o tla ka gare. Leeba le legokubu, bobedi, le be le le ka
arekeng. Yeo ke nnete.
260 Ge ba tlemolotše legokubu la kgale; a re kayeng seo bjalo ka
go kgeloga. Legokubu la kgale le fofile go tloga mmeleng wa go
hwa go ya mmeleng wa go hwa, gomme o topile ditoto tša kgale
tša go hwa. O be a lokile. Ga se go dire phapano ye e itšego go
yena, ka gore o be a le legokubu, le go thoma. Tlhago ya gagwe,
tatso ya gagwe, mateng a gagwe a be a kgona go šila selo se
sebjalo. Gobaneng? O tswetšwe ka mohuta woo wa teng. Le a
bona, sabohloko sa gagwe le dilo ka go yena di tla dira mebele
yeo ya kgale ya go hwa…le go mo direla dijo. Eupša ge…O be
a kgotsofetše.
261 Gomme go bjalo ka monna yo mongwe le yo mongwe, ga ke
kgathale ke botelele gakaakang o bilego ka kerekeng, le go go
lokolla lefase; ge o sa ntše o ka kgona go ya ntle le go dira dilo
tše o di dirilego gatee, le go ipshina ka yona, go laetša gore ga se
wa ke wa tla go Modimo.
262 Eupša ge a tlemolotše leeba, go bona se a bego a tla se dira.
Leeba ga le na le sabohloko. Le ka se kgone go šila selo seo.
Gomme ge le ka di ja, e tla a bolaya. Eupša leeba, o be a leka
go fofela fase; “fše,” o be a sa kgone go e kgotlelela. O be a leka
go fofela tlase; “fše,” o be a sa kgone go e kgotlelela. O kotame
ka sethokgweng se sennyane, go hwetša khutšo tsoko. Gomme
o be a ne letlakala la mohlware ka seatleng sa gagwe; o boile
morago gomme o kokotilemo lebating. “TateNoage, bula gomme
o ntumelele ka gare. Ga ke kgone go e kgotlelela ntle fa.”
263 Monna goba mosadi yo mongwe le yo mongwe yoo a
tswetšwego ka Moya wa Modimo, kgonthe, o ka kgeloga. Eupša,
ngwanešu, ge o le ngwana wa Modimo, o ka se kgone go emela
dilo tša lefase gape, gobane dilo tša gago tša go šila di fetogile.

Petro o rile, “Morena, re tla ya kae?”
264 Ge A rile, “A le nyaka go tloga le lena?” Ge ka moka ga bona
ba retologa go tloga.
265 O rile, “Re tla ya kae? Re ka dira eng? KeWena o nnoši o nago
le Bophelo bjo Bosafelego. Gona re ka ya kae?”
266 Šo Yena, o eme fa ka maatleng a Gagwe, a tloditšwe ka
Moya wo Mokgethwa, moapostola le moprofeta bjale. Haleluya!
Oo, ke rata bjang go e bona! “Golebjalo ba bangwe ba bona ba

dumetše,” gobane ba bile le Yona, ba beetšwe go Bophelo bjo
bosafelego, ge moreri yo a rerile.
267 O dirile eng, Ngwanešu Neville? Thwi magareng ga sehlopha
sela sa baikaketši ba go tšutšutla, thwi magareng ga sehlopha
sela sa diphiri seo se ka bego se mo gogile, seripa ka seripa, ka
baka la metlwae ya bodumedi! Petro o lahletše lokwa la gagwe
ntle, ka mo, o rile, “Go ka no ba hlapi tsoko ka kua.” Yeo ke
nnete. Ge a lahletše lokwa la gagwe ntle kua, a thoma go e goga.
O rile, “Modimowa botate ba rena, yo a sepetšego le Abraham go
tloga Uri, go theogela ka Kaladea,” ee, mohlomphegi, “o rometše
Morwa wa Gagwe, Morena Jesu, Yo Magodimo a swanetšego go
mo amogela go fihla pušetšo ya dilo tšohle.” O boletše ka fao
ba…O rile, “Le tšere Mokgoma wa Khutšo, ka diatla tše šoro,
le go mmolaya le go mmapolwa.” O rile, “Ka tumelo Leineng la
Gagwe, monna yo o fodile.” Ke ka baka leo ke dumelago go tša
kagodimogatlhago.
268 O lahletše lokwa la gagwe ntle kua, gomme a le goga. Gomme
ge a dirile, go le bjalo ba bangwe ba bona ka kua e be e le hlapi.
Ka moka, dipshinyaleraga, di ile pele go tloga le dinoga le go
ya pele. Di tabogetše morago. Eupša go be go le hlapi ka kua,
le yona. “Go le bjalo ba bantši ba dumetše Lentšu.” Ba be ba
beetšwe go ya Bophelong bjo bosafelego. Ee, mohlomphegi. Ba
dumetše!

…gomme palo ya…banna ba be ba ka ba dikete tše
tlhano.

269 A lokwa la tlala a bilego le lona! Ee, mohlomphegi.
Mohlomongwe go tšwa go milione, eupša o hweditše—o hweditše
dikete tše tlhano go tšwa go lona. Hlokomelang, ga a kgathale
ke mohuta ofe wa mogobe wa go lebelela o bego o le. O lahletše
lokwa la gagwe pele ka go wona. Yeo ke nnete.
270 Gomme ga re tshwenyege ge eba ke digatamorokwana, ge
eba ke bommalegogwana, eng kapa eng e lego yona. Lahlela
lokwa! Ga o tsebe ke mang a lego tlase fale. Ga o tsebe. O ka se
ahlole. Ga go motho a ka kgonago go ahlola. Eupša o ka kgona
go lahlela lokwa, le go ba gogela aletareng, wa re, “Še yona,
Morena. Ke dirile karolo ya ka bjale.” Ge e le…Gomme ge e le
hlapi, sa mathomo, e tla ba hlapi go ya go ile. Ee, mohlomphegi.
Ge e le segokgo, sa mathomo, e tla ba segokgo go ya go ile.
Ge gap-…Morwa motswalwagape wa Modimo yo a phelago a
kopanya Maatla a Gagwe fase le go swara motho yoo aletareng,
lokwa la Ebangedi le gona. Šetšang.

Gomme gwa tla go phethega mosong, gore ba babuši,
le ba bagolo, le ba mangwalo,
Gomme Anania moprista yo mogolo, le Kayafa, le

Johane, le Alexander, gomme…ba bantši ba ba bego ba
le ba leloko la moprista yo mogolo, ba be ba kgobokane
mmogo ka Jerusalema.



PHODIŠO KGETHWA 39

Gomme ge ba ba beile magareng, ba ba botšišitše, Ke
ka maatla afe, goba ka leina lefe, le dirilego se?

271 “A ke wena Mobaptist? A ke wena Mopresbyterian? Le a
bona? Ke ka maatla afe? O na le kereke efe? Maatlataolo a gago
ke eng? Ke seminari efe o tšwilego go yona? O mang, golebjalo?
Mpontšhe ditshwanelo tša gago. A re boneng le bomang.” Selo
sa go swana. “Ke ka maatlataolo afe le nago banna ntle mo
ba rera ka mokgwa woo? A le mo leineng la Sanhedrin? A le
mo leineng la—la Basadutsei, goba Bafarisei, goba Baherodian,
goba Balekgetho? Goba, ke wena mang?” Ke wena yoo. “…a o
dirile se?”
272 “Gomme, Petro, e sa le yo moswa go tšwa seminaring”?
temana ya 8. “Petro, ka grata ya gagwe ya Bachelor, ka grata ya
gagwe ya Bongaka”? Aowa. Oo, nna! Beibele ga e e bale ka tsela
yeo. Sese se se diregilego go Petro:

…Petro, a tladitšwego ka Moya wo Mokgethwa,…
273 Oo, o be a godile. E sego feela lefelo le lennyane la nthathana
ka mokgwawoo; o be a godile gohlegohle. A tladitšwe! Eng kapa
eng ye e tladitšwego e tletše gohlegohle. Petro, e sego go fafatšwa
ka Moya wo Mokgethwa, eupša, “Petro, a tladitšwe ka Moya wo
Mokgethwa.”
274 Bjale a re boneng se o yago go se bolela go bona. Bjale
hlokomela se o se bolelago, gobane ba kgona go go ragela ka
kgolegong, mošemane. Wena o—wena o segafa sa bodumedi
bjale, seo ba se naganago. Bjale, a re boneng, o sokolla, o dira se
sengwe le se sengwe, kafao hlokomela kudu se o se bolelago.

Eupša Petro, a tladitšwe ka Moya wo Mokgethwa, o
rile go bona, Lena babuši ba batho, le bagolo ba Israele,
Ge rena letšatši le re lekolwa ka tiro ye botse e

dirilwego go motho wa segole, ka mokgwa wo a
dirilwego go fola;
A go tsebje go lena bohle, le go…batho ba Israele, gore

ka leina la Jesu Kriste wa Nasaretha, yo lemmapotšego,
yo Modimo a mo tsošitšego godimo go tšwa bahung,
ebile ka yena go dira monna yo go ema mo pele ga lena.

275 Fše! A o ka eleletša monna a leka go bea mohuta tsoko
wa thu—thu thutamodimo ya pukuntšu go monna boka yola?
Ngwanešu, o eme, a tloditšwe le go tlatšwa ka Moya wo
Mokgethwa. O rile, “Gobaneng, lena babuši, wona maatla
a Modimo ao le ipolelago go ba, Modimo yola wa go
swana o tsošitše Morwa wa Gagwe Kriste Jesu, go bontšha
tša kagodimogatlhago. Gomme lena, ka diatla tše mpe, le
Mmapotše.”
276 Ga wa swanela go Mo kokotela sefapanong. E no Mo gana, o
Mmapotše gape. Ba dira selo sa go swana lehono. LeAmmapola!

277 O rile, “A go tsebje go lena.” Ka mantšu a mangwe, “Modimo
wa go swana yo le boletšego go mo emela, o phagamišeditše
mošemane yo godimo.” Šebao fao. O rile, “Ke ka Yena monna
yo o a phela. Ge re ka lekolwa se re se dirilego go monna yola,” o
rile, “a go tsebje go lena, e be e se rena. Eupša ke ka Jesu Kriste,
MorwawaModimo, goremonna yo a eme a fodile, lehono.”
278 Bjale a ke le botšeng ke eng gape a se boletšego mo. “Le
ke Letlapa…” Oo, oo, ngwanešu, a o ya go le fogohletša ka
gare bjale!

Le ke letlapa le le beilwego le go ganwa ka lena baagi,
le le bago hlogo ya sekhutlo. (Theetšang.)
Ebile ga go phološo ka go e ka ba ofe yo mongwe:

ka gore fao ga go leina le lengwe ka tlase ga legodimo
le filwego magareng ga batho, leo le swanetšego go
phološwa ka lona.

279 Ngwanešu, ke no ba mohuta wa go rata thero ya Petro thwi
fao. O boletše eng go bona, ka mantšu a mantši bjalo? “A ga le
tsebe moprofeta Jesaya, le ba bantši ba ba bangwe, ba boletše
gore baagi ba tla gana Letlapasekhutlo?” Ka mantšu a mangwe,
“Se ke sona selo, le se ganago ke sona selo seo Modimo a rilego le
tla se dira. A ga le tsebe gore le karolo ya sona?”
280 Gomme a nke ke bolele ka tlhomphokgolo, gomme a nke
ke bolele ka tlhompho, a nke ke bolele ka lerato la bomodimo,
lona letšatši le, ngwanešu le kgaetšedi wa ka wa go ratega. Sona
selo seo Beibele e boletšego gore banna ba ba tla se dira mo
matšatšing a mafelelo, “Ba na le sebopego sa bomodimo, eupša
ba tla gana Maatla a bjona,” ke bona fao. Leswikasekhutlo, le
gannwe. Oo, nna!Nnete, ke dumela go tša kagodimogatlhago.

O rile, “Ebile ga go phološo ka tlase ga leina e ka ba lefe le
lengwe.”
281 A nke nna, sebakeng sa gagwe, mosong wo, ke eme le go
tsopola go moloko wo, “Ka gore ntle le ge motho a tswalwa gape,
ga a kgone go kwešiša dilo tše, Mmušo wa Modimo,” bjalo ka ge
A boletše go Nikodemo wa kgale.
282 O ka se kgone go o kwešiša, o ka se tsoge wa o kwešiša, go
fihla Modimo a etla ka pelong ya gago. Gomme o tla ba karolo
ya Gagwe, gona o tla re, “Ee, Morena, nthathana ye nngwe le
ye nngwe ya Lentšu e šušumeditšwe. Ke dumela nthathana ye
nngwe le ye nngwe ya Lona. Ke a dumela Ke Therešo. Gomme
ke nna yo, Morena, go sepela Seetšeng.” Ge feela o le mothalong
wa mollwane ntle fale, o ka se kgone go Le dumela. O ka se
kgone go e dira. A nke Morena a le thuše, mosong wo, go bona sa
kagodimogatlhago.
283 A nke le lemoge se, gore Bahebere 13:8, e rile, “Jesu Kriste o
a swana maabane, lehono, le go ya go ile.” Elelwang, ditshepišo
tša Gagwe di no ba tše botse lehono bjalo ka ge di bile nako yela;

kokwane ye nngwe le ye nngwe, Lentšu le lengwe le le lengwe la
Modimo le no ba go tlema.
284 Gomme ga ke kgathale, ngwanešu, ke batho ba bakae ba Le
swaswalatšago, ke ba bakae ba rego ga se Lona.
285 Nka kgona, lehono, ka kgaogelo ya Modimo, go tšweletša
batho ba dikete tše lesome, ba eme mo, bao ba bego ba ehwa
ka kankere, bao bego ba le sefofu, bao ba bego ba golofetše, bao
ba kilego ba ba ka tsela ye; mo mengwageng e se mekae ya go
feta ba fodišitšwe, ka Maatla a Modimo yo a phelago. Gomme se
ke sona selo seo Jesu Kriste a rilego se tla direga mo matšatšing
a mafelelo.
286 Gomme ka kgonthe bjalo ka ge Jesu a rile diphodišo tše di
tla direga, O rile go tla ba baswaswalatši ka ntle, ba dira metlae
ka Lona, le se sengwe le se sengwe gape. Bobedi bja bona, ba be
ba beetšwe go ya Bophelong bjo bosafelego, gomme ke…go ya
Bophelong bjo bosafelego goba kahlolo ya kagosafelego.
287 Ke thabile kudu, lehono, go tseba gore Modimo o magareng
ga rena, le go goeletša gaKgoši go fa, ditumišo tšaModimo.
288 Go ne makga a mantši ke šitilwego go rapela thapelo ya
tumelo. Go na le makga a mantši ke lekile ka maatla, gomme
ke paletšwe ke go e dira, ka baka la gore tumelo ya ka e be e ka
se kopane le yona. Seo ga se fetole Lentšu la Modimo nthathana
e tee. Ge ke rapeletše batho ba dikete tše lesome lehono, gomme
dikete tše lesome ba hwile mosong, gosasa bošego ke tla ba fa ke
rapelela balwetši, feela go swana, gobane Lentšu la Modimo le
boletše bjalo. Yeo ke nnete.

Ke dumela go bodumedi bja nako ya kgale,
Ke dumela go thabo ye ke e tsebago;
Ke a dumela gore tsela ye re e sepelago,
Ke tsela ye botatawešo ba e gatilego.

Oo, mphe bodumedi bjo bja nako ya kgale,
Oo, mphe thabo ye ke kgonago go e tseba;
Ka gore ke dumela go bodumedi bja go kwewa
ka pelo,

Boka botatawešo ba amogetše kgale kudu.
289 Amene. Ngwanešu, a nke ke hwe ka ditomong. A nke ke ye
bjalo ka mohlanka wa Modimo. Go phela goba go hwa, ke a
dumela Lentšu la Modimo la go se palelwe ke Therešo. Gomme
Le ruta phodišo Kgethwa, le maswao, le matete, le mehlolo, go
tšwelela ka matšatšing a a mafelelo. Gomme nka ka kgona go e
netefatša ka Lentšu la Modimo, gomme nka kgona go e laetša go
lefase,mooLe šomago.Gomme geLe ka šomantle kua, gobaneng
Le sa go šomele? Jesu o rile, “Ge o ka kgona go dumela, dilo tšohle
di a kgonega.”

A re ka rapela.

290 Tate Modimo, re tla go Wena ka seetša sa Lentšu la Gago,
le ka Maatleng a Moya wo Mokgethwa, wo o re hlamišitšego,
Morena, o re tiišitše go tšwa Godimo, go ba bahlanka ba Gago.
Gomme re a Go rata. Gomme re a tseba gore O a re rata, gobane
O re kgethile. O boletše, ka Morwa wa Gago, Jesu, “Ga se la
Nkgetha, eupša Ke le kgethile. Ga go motho a tlago go Modimo,
ntle le ka Kriste. Gomme ga go motho a ka tlago go Kriste, ntle
le ge Modimo a mo goga pele.”
291 Kafao, Tate, go Wena re fa tumišo. Go Wena ke kokobetša
pelo ya ka, Morena. O Kriste wa Modimo, tloša tšohle, go tšwa
pelong ya ka, seo ga se se O nyakago se eba, Morena. Gomme a
nke e no ba bakeng sa Gago, le bakeng sa letago la Gago. Ke a
Go rata, Morena wa ka.
292 Gomme ke a rapela gore O tla šegofatša ba, batho ba Gago fa
mosongwo, yomongwe le yomongwewabona. Ba bantši ba bona
mo ba ba babjago, Morena. Ba na le batho ba ba babjago. Ba
kgopela dikgopelo. Gomme, Tate, oo, lebaka la mengwaga ye, ge
e sa le ke Go tseba, ke Go dumetše bjalo ka mofodiši yo mogolo.
Wena o e netefaditše, go dikologa le go dikologa lefase, Morena,
gore Wena o Morena Jesu yo a tsogilego go tšwa bahung. Bjale
ke a rapela, Tate, gore O tla šegofatša batho ba fa mosong wo.
Šegofatša.
293 Ge go ka ba yo motee a sego a phološwa mo, a nke bjale ba
dumele go Morena Jesu Kriste. Ga go kgathale ge nka mo tliša
godimo fa mo aletareng, ge ba se ba beelwa go ya Bophelong bjo
bosafelego, go tla no lahlelwa lokwa, ke phetho. Eupša, Tate,
bjalo ka ge Petro a rerile Lentšu, gomme o rile, “Ba bantši ba
ba dumetšego, ba okeditšwe Kerekeng.” Tate, ke a rapela gore
lehono O tla oketša dinomoro go Kereke ya Gago. E fe. A nke
batho ba bantši ba dumele Le le go bona gore Ke Therešo. Ba fa
mosong wo bakeng sa morero tsoko. Gomme ke a rapela gore
O ba beetše go Bophelo bjo bosafelego. Gomme a nke ba Bo
amogele lehono, ka Jesu.
294 Gomme ke rapelela balwetši, ge ke ba tliša go dikologa
aletara bjale, go ba rapelela, go ba tlotša, mogolowaGago le nna.
Ke a rapela, Modimo, gore O tla re fa mogau pele ga Gago. A nke,
ka karolo ya rena, gore fao go tla ba tumelo ye e sa šitwego.
295 Lentšu la Modimo, bao, ebile le ka morago ga mengwaga ye
dikete, le bao ba bego ba hwile lebaka la mengwaga ye dikete tše
nne, Jesu o ile go ba botša gore Lentšu la Modimo le tiišeditšwe
ka lefaseng. Le hloka phošo bjang!
296 Gomme Wena o rile, “Beang diatla go balwetši, ba tla welwa
ke maruru.” Thomo ya mafelelo, mantšu a mafelelo ao a welego
go tšwa go dipounama tša Gago tše kgethwa, Lentšu la Modimo
le le šušumeditšwego. O rile, “Maswao a a tla latela bona ba ba
dumelago. Ba tla bea diatla godimo ga balwetši; ba tla welwa ke
maruru.”

297 Gomme, Tate, ge ba tliša balwetši mo, ka nama, mosong wo,
go rapelelwa. Ke a rapela, ge re bea diatla tša rena godimo ga
bona, re ba tlotša ka oli, go ya kaLentšu laGago, gore yomongwe
le yomongwewa bona o tla fodišwa. Efa gore tumelo ya rena e tla
ba nnete, gomme tumelo ya bona e tla ba nnete. E kgwapareditše
tlwa go Lentšu leo le rerilwego mosong wo, Lentšu la Modimo
yo a phelago. Gomme hwetša letago go Wenamong. Gobane re e
kgopela Leineng la Jesu. Amene.

Go tšwa mo marothi a phoka a kgaogelo a
kganyago;

Phadima gohle go re dikologa mosegare le
bošego,

Jesu, Seetša sa lefase.
Re tla sepela Seetšeng, Seetša se sebotse,
Go tšwa mo marothi a phoka a kgaogelo a
kganyago;

Phadima gohle go re dikologa mosegare le
bošego,

Jesu, Seetša sa lefase.
298 Ke maswabi ke le swareletše thari. Bjale bana ba bannyane
ba ne tshwarobotse ya sekolo sa Lamorena fa, feela mo
motsotsong. Ba na le, oo, mapokisi a dipompong, le dinamune,
le mokotla wa go tlala dilo godimo mo bakeng sa ba bannyane,
ka pela ge re fetša ka karolo ye kgethwa ya tirelo, feela mo
motsotsong.
299 [Kgaetšedi ka phuthegong o re, “Ngwanešu
Branham?”—Mor.] Ya. Ya. [Ga go selo go theipi.]
300 Go na le se sengwe, gomme ke a dumela ke lesea le. Kafao,
gona, ge o inamiša hlogo ya gago.
301 Ramaatlakamoka Modimo, ga ke tsebe. Wena o a tseba gore
sohle ke se sengwe, go nna, ga ke kgone go kwešiša. Ga ke
tsebe. Eupša, Tate, go bonagetše eke, gore kamorago gamolaetša
wo, le go tla fa, lesea le le tlago fa, gomme nna ke lebeletše
ka sefahlegong sa lona; gomme go ya ka se ke se boditšwego,
felotsoko, le hlatse ya Kgaetšedi Cox, le MoyawoMokgethwamo
aletareng. Ga ke tsebe; go no swana le ge ke tsebile letšatši le ke
sepetšego le monna yola wa mokgalabje wa lekhalate yo a bego
a foufetše. Ebile ga ke kgone go kwešiša bjale, Morena; go no
se fete mošemane ka Finland, yo a tsošitšwego go tšwa bahung.
Ebile ga ke kwešiše taba ya se; gomme O ka e bea bjang godimo
ga pelo ya ngaka, go romela godimo fa.MoyawaGago o sepela!
302 Bjale, Tate, go obameleng se O se romilego go dirwa, le go
ya ka Lentšu le ke le rerilego ka maatla mosong wo, bjalo ka
modumedi ka go, ke ya pele go hlohla diabolo yo a tlemilego
lesea le. Ke bea diatla tša ka godimo ga hlogo ya lona, le godimo
bokagodimo ga mahlo a lona a mannyane; ke phagamišetša
seatla sa ka go Modimo, yo ke dumelago go yena, yo a boletšego

gomme Le ka se kgone go šitwa. Ke a kgopela gore kankere ka
mahlong a lesea le e tšwe.
303 Gomme eya ka leswiswing la kgotlompo, moo o lego wa
gona, wena yo mobe yo moso, ka Leina la Jesu Kriste Morwa wa
Modimo, Yo ke mo emetšego.
304 Gomme a nke mahlo a lesea le a be sekeng. A nke mme
a bowe, a efa tumišo le letago go Modimo, bakeng sa phodišo
ya lesea le. Se ke se dira ka tumelo ya therešo go Modimo, go
dumeleng Lentšu la Gagwe, go Le ruta. Gomme ke dumela gore
pono e nteile, mohlanka wa Gagwe, ke eme ka lefelong le le
swanago. Gomme, Morena, O tseba se O se beago ka pelong ya ka
thwi bjale. Gomme ke kgopela Mantšu a Gago go phethagatšwa,
gomme bophelo bja lesea le go bolokwa, gomme le phele le go
phelega le go tia, le go kgona go bona gape, Leineng la Jesu
Kriste. Amene.
305 Kgaetšedi, morategi, ke sa tsebe se bokamoso bo se swerego,
eupša go dumela…Fa, e tla go nna. Še yona. E be e swanetše go
ba se sengwe…Thwi fa ke moo khaskete ya mosadimogatša wa
ka e letšego, Hope. Gomme go bile mosong wo. Gomme go bile—
go bile Hope yoo a emeletšego gomme o rile a ka se hwe. Gomme
selo, ke a dumela, se be se e ra go lesea le bjale. O robetše tlwa
lefelong la go swana. Gomme ke kgona go nyaka go bolela ka
maleba ke O RIALOMORENA.
306 Mohumagadi, ga ke go tsebe, eupša ke a dumela lesea lela
le tla tsoga gomme la phela, gomme la ba sekeng. Modimo a go
šegofatše. O ntire ke kwe ka lesea la gago.
307 Leina la gago ke? [Kgaetšedi o re “Mdi. Bowen,” gomme o
thoma go bolela bokamorago bja seemo sa lesea la gagwe. Gape
O re, “Tumelo ya ka e thoma go šikinyega gannyane nthathana.
Gomme, o a bona, ke mo šaeditše, gomme ke šaeditše Modimo,
mmogo le lona.”—Mor.] Ee, o šaeditšeModimo, wenamong.
308 [Kgaetšedi o tšwelapele a botša bokamorago bja seemo sa
lesea la gagwe. Gape O re, “Dilo tšohle di a kgonega, dumela
feela.”—Mor.] Yeo ke pina ya ka ya morero, le yona, “Dilo tšohle
di a kgonega, dumela feela.”
309 [Kgaetšedi o tšwelapele a bolela bokamorago bja seemo sa
lesea la gagwe. Gape O re, “Modimo yo ke mo tsebago a ka kgona
go fodiša.”—Mor.] Ee, kgaetšedi. Ya. Le a bona?
310 Gomme bjale, o tshepiša Modimo, ge o eme lefelong la go
swana.Modimo a dire lesea la gago le fole, o tlaMo direla ge feela
o phela, le go ba Mokriste wa go tsebega le go Mo direla. Wena le
monnamogatša wa gago, le yena.
311 A o tla e tshepiša, morago kua, papa, le wena? Ge Modimo
a ka dumelela lesea la gago go phela, o tshepiša o tla Mo direla?
Seatla sa gagwe se godimo goModimo. O tla dira go swana.

312 [Kgaetšedi o tšwelapele go bolela—Mor.] Go lokile. Bjale,
bjale sepela, gomme wena le monnamogatša wa gago le hlankele
Morena. Gomme Modimo a šegofatše lesea le go le dira le welwe
kemaruru. Amene.Modimo a go šegofatše, kgaetšedi.

Marakang seo ka dipukung tša lena bjale.
Etla, ngwanešu, Ngwanešu Neville. 

